CONGREGATIO GENERALIS CL
15 octobris 1965

Exc.mus P. D. PericLEs FrLrici, arch. tit. Samosatensis, Ss. Con-
cilii secretarius genevalis:

Congregationem 130 moderabitur em.mus ac rev.mus D. card. Iaco-
bus Lercaro, arch. Bononiensis.

Dum turba egreditur, Patres venerabiles, lego nomina eotum qui
verbo uti postulaverunt circa schema de ministerio et vita presbytero-
rum. Sunt: em.mi ac rev.mi DD. cardd. Iulius Dopfner, arch. Mona-
censis in Germania; Petrus Tatsuo Doi, arch. Tokiensis in Iaponia;
Bernardus Alfrink, arch. Ultraiectensis in Hollandia; Ioannes Landi-
zuri, arch. Limanus in Peruvia; Toseph Suenens, arch. Mechliniensis in
Belgio; Laurentius Jager, arch. Paderbornensis in Germania; Angelus
Herrera, ep. Malacitanus (Mélaga) in Hispania; exc.mi ac rev.mi DD.
Michaél Miranda, arch. Mexicanus in Mexico; Franciscus Franié, ep. Spa-
latensis in Tugoslavia; Joseph D’Avack, arch. tit. Leontopolitanus in
Pamphylia; Philippus Nabaa, arch. Berytensis in Libano; Andreas Cha-
rue, ep. Namurcensis in Belgio; Stanislaus Brzana, ep. aux. Buffalensis
in Statibus Foederatis Americae Septemtrionalis; Alexander Renard,
ep. Versaliensis in Gallia; Titus Mancini, ep. aux. Portuensis et S. Rufi-
nae in Italia; Aloisius Tomé, ep. Mercedensis in Argentina; Gerardus
Coderre, ep. S. loannis Quebecensis in Canada; Ioannes Klooster, ep.
Surabaiaénsis in Indonesia; Ioseph Bdnk, ep. aux. Jaurinensis in Hun-
garia (Gyor); Stephanus Leven, ep. aux. S. Antonii in Statibus Foede-
ratis Americae Septemtrionalis; Franciscus Zak, ep. S. Hippolyti (S. Pol-
ten} in Austria; Emmanuel Ferndndez-Conde, ep. Cordubensis (Cdr-
doba) in Hispania; Stephanus Barela, ep. Czestochoviensis in Polonia.

[Intervallum]. Faveant vigiles properare exitum! [Intervallum].

Sinatis, Patres, ut brevermn sermonem vobis faciam. Non est de sche-
mate quod disceptatur, nam secretarius generalis, quamvis hoc ius ut
Pater conciliaris habeat, huic iuri perpetuo renunciavit, vel melius exer-
citio iuris — iuri non possum renunciare —, sed idem est.

Oratio mea est circa ordinem procedendi sequentibus diebus. Cra-
stina, uti vobis notum est, erit congregatio generalis et prosequetur di-
sceptatio circa schema de ministerio et vita presbyterorum. Si qui Patres

supersint, qui loqui de hoc schemate velint vel, si forte discussio finia-
tur, loqui velint nomine 70, hoc facere possunt die 25 huius mensis.
Nam hebdomada proxima, congregatio vacat — vacat congregatio, sed
non vacat labor conciliaris, nam multum adlaborare debent commis-
siones et conferentiae episcopales, uti scitis. Attamen, qui loquentur
die 25, vel nomine proprio vel forte nomine 70, tenentur — attendite
bene — exhibere suam scriptam orationem, non summam, sed suam in-
tegram scriptam orationem, intra diem 18 sequentem, nempe feria se-
cunda proxima. Igitur poterunt loqui die 25, sed exhibitio orationis
scriptae integrae facienda est intra diem 18, nempe intra feriam secun-
dam proximam. Bene explicavi!

Et quid erit post hebdomadam? Erunt congregationes generales, uti
patet, et in his congregationibus prosequetur, si necesse sit, disceptatio
citca schema quod nunc discutitur. Et habebuntur, si Deus faveat et
commissiones adiuvent, uti speramus, suffragatio prima circa schema
de libertate religiosa, et suffragatio secunda, nempe circa modos, sche-
matum de divina revelatione et de apostolatu laicorum. Tam commissio-
nes hoc promiserunt et speramus fore ut huic promissioni stent fideliter,
pro ordine Concilii et pro felici exitu schematum quae supponentur
votationi.

Die 28 erit sessio publica, uti dictum est. In sessione publica Sanc-
tissimus Dominus statuit suffragationi subicere schemata quae hucusque
approbata sunt a congregatione generali, i. e.: de pastorali episcoporum
munere, de accommodata renovatione vitae religiosae, de institutione
sacerdotali, et de educatione christiana.

Ordo sessionis publicae, ad agendum festinantius, hic erit: evolvetur
sessio publica tribus phasibus — temporibus — ut ita dicam.

In primis, post orationes consuetas, iubente Summo Pontifice, le-
gentur decreta vel declaratio, nam habetur declaratio de educatione
christiana. Et statim ac unumquodque documentum lectum fuerit, pro-
cedetur ad suffragationem more solito: placet vel non placet.

Secundum tempus: celebratio Missae pro invocanda pace; habebitur
concelebratio cui praeerit Summus Pontifex.

Post Missam concelebratam proferentur Summo Pontifici exitus
suffragationum factarum; et, si Summus Pontifex censeat, ad publica-
tionem procedetur. Hoc erit tertium tempus.

Hoc fit ne tempus inutiliter teratur inter operationes scrutinii et
publicationem. Hoc tempore, Missa concelebrabitur ad invocandam pa-
cem; et fere adnotandum quod concelebratio non pertinet tantum ad
publicam sessionem, sed etiam ad ritum celebrandum pro hoc peculiari
scopo: pro pace mundo a Deo concilianda.

Post diem 28, forsitan necesse erit— hoc pendebit ex suffragatio-
nibus faciendis — habere congregationem generalem die 29 octobris —
forsan, non possumus dicere certo nunc.

Sed a die 30 octobris usque ad diem 8 novembris erunt feriae mot-
tuorum. Alicubi vocantur hi dies « aestas mortuorum » vel etiam « aestas
S. Martini » — est etiam aestas pro Patribus conciliaribus.

A die 9, iterum incipient congregationes generales pro supponendis
suffragationibus aliis schematibus quae nobis dabunt commissiones com-
petentes — id vehementer speramus,

Forsan die 18 novembris, in festo Dedicationis Basilicarum SS. Petri
et Pauli, habebitur alia sessio publica, in qua suffragationi subicientur
et publicabuntur alia schemata, quae approbata fuerint interea a con-
gregatione generali,

Quae deinceps futura sint vobis dicam tempore magis opportuno.
Nam iam multa dixi, et ars prophetae est ars difficillima; movemur quasi
in terreno arenoso, valde mobili, quia pendemus a labore commissio-
num. Sed non inutile fuit haecc omnia summatim indicare; hoc erat
necessarium et humanum erga Patres.

Possum aliquid anticipare, sed cum quadam trepidatione. In secunda

medietate novembris habebitur aliqua hebdomadula vacationum adhuc,
forsan, et Deus nos adiuvet!
- Quoad schemata quae suffraganda erunt a die 25, nostra secretaria
invenitur in plurimis difficultatibus, nam haec schemata typis impri-
mentur proximis diebus, sed traditio singulis Patribus nescimus quo-
modo fieri possit si iidem Patres longe a sua sede absunt; forsan pote-
rimus in eorum domiciliis romanis tradere, sed hoc non est facile quia
forsan aliqui Patres non erunt in domicilio romano. Cum maxima pro-
babilitate id faciemus: die 25 distribuemus schemata, audiemus adhuc
oratores De ministerio et vita presbyterorum et fiet relatio primi sche-
matis suffragandi, et suffragatio habebitur postero die; hoc facilius erit.
Sed, si poterimus, etiam in domicilio tomano trademus schemata; facie-
mus quod poterimus nonne?

Nunc audiatis, Patres, exitum suffragationum ultimarum heri facta-
fum circa schema De babitudine ... etc,

Suffragatio 400:

Praesentes votantes . . . . . . . . . 2072
Dixerunt placet . . . . . . . . . . 1875
non placet . . . . . . . . . 188
placet iuxta modums . . . . . . 1

Suffragia nulla . . . . . . . . . . . 8

Suffragatio 401:

Praesentes votantes . . . . . . . . . 2080
Dixerunt placer . . . . . . . . . . 1821
non placet . . . . . . . . . 245
placet iuxta modum . . . . . . 4
“Suffragia oulla . . . . . . . . . L. 10

Lego vobis, Patres, textum suffragationis 402: n. 4, pag. 9, lin. 9
schematis, nempe de Ecclesiae habitudine ad religiones non-christianas,
uti patet [¢f. pag. 694-695]. Placet an non placet?

PATRUM ORATIONES

(De ministerio et vita presbyterorunt)

1

Em.mus P. D. IULIUS carp. DOPENER
Archiepiscopus Monacensis et Frisingensis

Venerabiles Patres,

Nomine loquor 65 Patrum linguae germanicae et wationum' Scan-
diae ..

Relate ad textum schematis qui mense novembri anni elapsi editus
fuerat, ...’ magnus progressus observatur. Uz owittam iam ab aliis Patri-
bus dicta,’ placet etian ® notionem presbyteratus in schemate non solum
sub respectu cultico conspici, i. e. ad sacrificium offerendum et sacra-
menta conficienda coarctari, sicut per tot saecula ssepe ® fiebat, sed ad
triplex munus Christi extendi, et in hoc triplici munere rite et sincere
adimplendo propriam viam sanctitatis sacerdotalis videri. E¢ proinde
hoc schema certe est basis opportuna pro ulteriore elaboratione’.

Attamen schema adhuc ex non paucis et gravioribus defectibus nobis
laborare videtur, et quidem 1. quoad modum loguendi et sententiarum
compositionem; 2. quoad problemata presbyteri hodierni nominanda
et superatda,

I — De modo loquendi et de compositione sententiarum. A) Schema
saepius adhuc nimis sapit lectionem spiritualem. Ratione mentalitatis
hodierni hominis atque indolis documenti conciliaris relate ad stylum
sit magis sobrium, et relate ad expressionem theologicam exactius.

Sacerdotes nostrae aetatis v. g. aegre patiuntur, si de ipsis dicitur
se « pretiosam constituere spiritualem coronam episcoporum », uti fit
n. 6, etsi haec idea pulchra iam a S. Ignatio Antiocheno insinuatur, vel
si ad omnia, etiam patrva et prorsus naturalia, in vita sacerdotali occur-
rentia religiosa motiva afferuntur ..’

Respuunt quoque sacerdotes hodierni, si repetuntur, quae millies
dicta et nimis nota sunt; quod saepe fit in #ostro’ schemate.

Ad expressiones vere theologicas quod spectat: Inveniuntur in sche-
mate multa, quae in pio libro dicere licet, sed non in documento conci-
liari. Quomodo v. g. presbyteri communicare possunt cum fidelibus « fi-
dem, gratiam et plenitudinem, quas in Domino habent », uti legitur in
n. 2? Nonne Christus solus per Spiritum suum vitam supernaturalem
communicat? Aliae superlationes quoad relationem inter sacerdotes et
ceteros fideles laicos etiam alits in locis schematis inveniuntur et indican-
tur in adnexo quod scripto secretariatui trado.”

B) Ad compositionem schematis quod attinet, plura mutanda vel
transponenda esse videntur.

In partibus doctrinalibus schema repetit et amplificat ea, quae in
constitutione dogmatica de Ecclesia inveniuntur: hinc multae iterationes
occurrunt: v. g. de dependentia presbyteri ab episcopo, praeter propo-
sitionem sextam, quae tota, et guidem iure," agit de habitudine inter
episcopos et presbyteros, in sex propositionibus quattuordecies sermo
est; de momento Eucharistiae pro vita et ministerio sacerdotali, guae
cerle maximi momenti est,” necnon pro communitate quingquies et qui-
dem in longum agitur.

Quoad ordinem propositionum: Ur wrnum solum exemplum hic in
meo interventu afferam V. tertium comma n. 7 de confraternitate presby-
terorum non pertinet ad ministerium, sed ad vitam presbyteri; ideo trans-
ponatur in secundam partem,

In secunda parte schematis quoad compositionem multa desideran-
tur: Nihil invenitur de situatione personali presbyterorum, quod autem
a muliis fure exspectatur; nihil legitur de habitudine presbyteri ad
mundum bonaque terrestria, exceptis illis, quae in n. 17 de recto usu
bonorum dicuntur, quae vero sunt valde unilateraliter dicta. Porro:
non placet quod agitur explicite in speciali propositione de consiliis
evangelicis in vita presbyteri, etiamsi res ipsa omnino conveniat. Ut
propria via sanctitatis sacerdotum saecularium in lucem proferatur et a
via religiosorum aliquomodo distinguatur, praeferrem, si forte ™ in singu-
lis propositionibus ageretur: a) de coelibatu setvando et ut dono aesti-
mando, %) de recto usu bonorum et de paupertate, ¢) de spiritu humili-
tatis et oboedientiae.

11 — De problematibus presbyteri hodierni. Omnes sciunt difficul-
tates presbyterorum in mundo hodierno valde auctas esse. Rationes
huius facti sunt multiplices ...". Spectant hae difficultates imprimis ad
eorum situationem personalem et efiam * pastoralem.

Vivunt presbyteri nostri tempotis etiam in regionibus catholicis
ob fundamentales mutationes sociologicas et dissolutionem multorum
ordinum hucusque vigentium in quadam diaspora et proinde solitudi-
nem et isolationem magis quam in temporibus anteactis patiuntur. Si-
tuatio pastoralis, vere V', ultimis decenniis funditus mutata et aggravata
est. Hinc multi presbyteri, praesertim provectioris aetatis, se non iam
pares laboribus ipsis commissis sentiunt. In campo theologico, anthro-
pologico aliarumgue scientiarum theoreticarum et practicarum multa
nova sunt addiscenda. Ex his omnibus venit, quod presbyteri sui laboris
haud raro " successum saepe frustra desiderant et inde deprimuntur,
immo, guod scimus omnes nos presbyteri ', non raro ex dubitationibus
fidei laborant.

Ad haec et alia problemata realia vitae sacerdotalis hodiernae sche-
ma, praesertim in parte secunda, non satis respondet. Parum et disiunctis
in locis legitur de nova situatione pastorali; sed ad personales preshy-
teri difficultates vix sufficienter et sincere respondetur. Etiam guoad
hoc punctum diversa proposita specialia afferam in scriptis®

Denique: nihil fere habetur in schemate nostro™ de pastoratione
ipsorum pastorum, qui pondus diei et aestus portant et animas gregis
curant,

Concludo. Quoad stylum, expressiones theologicas et quoad com-
positionem sententiarum diversa in schemate emendanda nobis esse vi-
dentur. Et secundo: schema ..” deberet magis insistere in problemati-
bus ® ministerii et vitae presbyterorum nostri temporis, ita ut esset pro
his magna charta Concilii Vaticani II ..., Dixi.

In textu scripto tradito: ' deest. ? quetum nomina adnexa sunt.
* ex novis et multis animadversionibus ad commissionem transmissis et ab illa re-
spectis. * Ordo logicus concinnior factus est. Sententiae meram devotionem
redolentes vel phrases nimis enthusiasticae multis in locis eliminatae sunt. Citatio-
nes S. Scripturae tantum ornamenti causa allatae vel non ad rem spectantes dimi-
nutae sunt. ® praesertim, ¢ deest. 7 deest. } sicuti
v. g. invenitur in n, 7, ubi sententiae de confraterna et amicabili conversatione
relaxationis gratia habita haec adduntut: « ... memotes verborum quibus ipse Do-
minus apostolos defatigatos misericorditer invitabat: venite seorsum in desertum
locum et requiescite pusillum . ? deest. " Vel quomodo potest
serio dici presbyteros debere imitari « Domimim Iesum, quem Pater sanctificavit
et misit in mundum: Verbum enitn Dei, caro factum, ... (qui) voluit per omnia {ra-

tribus similari, absque tamen peccato »? (n. 1). Nonne talis expressio insinuat
sacerdotemn ratione unctionis sacerdotalis supra statum hominis aliquomodo ele-
vari? Tales superlationes quoad relationem inter sacerdotes et ceteros fideles laicos
etiam aliis in locis schematis inveniuntur (v. g. in prop. 8, pag. 26, linn. 1-10).

" deest. 12 deest. ¥ De natura presbyteratus et de condicione
presbyterorum, de quibus agit prima propositio, melius in duabus propositionibus
separatis agatur. Porro. % deest. 5 sed hoc loco non amplius inve-
stigandae. 6 deest. 7 deest. B deest. ¥ deest.

* Sic v. g. apettum verbum dicendum esset de coelibatu, qui una ex parte est do-
num « quod a Patre quibusdam datur » (const. dogm. de Ecclesia, n. 42, lin, 3,
cum referentia ad M¢. 19, 11) et ex altera parte in Ecclesia occidentali ab omnibus
presbyteris postulatur, Responsum ad hanc difficultatem in schemate datum est
prorsus insufficiens et non spectat ad rem. Si enim ad obiectionem eorum qui dicunt
continentiam perfectam fere impossibilem esse, affertur verbum Domini ex Evan-
gelio S. Lucae (18, 27): « Impossibilia apud homines possibilia sunt apud Deum »,
tunc hoc verbum 1. non in omni casu convenit, et 2. hoc loco non ad continentes,
sed ad possidentes dirigitur et ad eorum salutem aeternam periclitantem spectat.
Indicandum ergo esset in textu schematis Ecclesiam scire omnino problema huius
quaestionis, sed iure exspeciare donum coelibatus pro sufficienti numero candida-
torum ad Ordinem promovendorum, dummodo Deus humiliter rogetur et candida-
tus respective sacerdos faciat quod in se est. 2 deest. 2 postquam
tam auctum est. 2 problemata. ¥ Emendationes singillatim facien-
dae et novi textus a nobis in scriptis secretariatui generali tradentur.

[Adkacserunt] Exc.mi Angerhausen, ep, aux. Essendien., Aufderbeck, ep. aux.
Fulden., Bliestle, sup. gen. M.S.F., Bolte, ep. Fulden., Buchholz, praef. apost.
Shihtsienen., Buchktemer, ep. aux. Aquisgranen., Cobben, ep. Helsinkien., Ema-
nuel, ep. Spiren., card. Frings, arch. Colonien., Gnidinger, ep. aux. Friburgen.,
Grimm, ep. Zinceuven, et adm, ap, Sibolgaen,, Haring, ep. Scioceuven., Hengsbach,
ep. Essendien., Hiltl, ep. aux. Ratisbonen., Hintringer, praef. ap. Khiamuszen.,
Hoeck, abb. praes. Congr. Bavaricae O.S.B., Hoehne, vic. ap. Rabaulen., Hoeff-
net, ep. Monasterien., Hofmann, ep. coad. Passavien., Janssen, ep. Hildesheien.,
Jobst, vic. ap. Kimberlisien., Kaiser, prael. null. Caravelien., Kampe, ep. aux. Lim-
burgen., Kelleter, ep. Bethlehemn., Kempf, ep. aux. Herbipolen., Koberger, sup.
gen. Congr. Lat. Austria Klosterneuburg Vindobonen., Koestner, ep. Gurcen.,
Koenner, ep. tit. Modrenus, Koppmann, vic. ap. Vindhoeken., Laszlo, ep. Sidero-
politan., Lenhardt, ep. Bambergen., Musty, ep. aux. Namurcen., Neuhiusler, ep. aux.
Secovien., Pachowiak, ep. aux. Hildesheien., Pietsch, ep. aux. Secovien., ReuR,
ep. aux. Moguntin., Riha, abb. praes. Congr. Austria O.8B., Rohracher, arch.
Salisburgen., Rosenhammer, vic. ap. Chiguitosen., Rusch, adm. ap. Oenipontan.,
Schaffran, ep. aux. Vratislavien., Schiufele, arch. Friburgen., Schick, ep. aux. Ful-
den., Schmitt, ep. Bulanaien., Schmidt, ep. aux. Treviren., Schneider, arch. Bam-
bergen., Schrider, ep. aux. Osnabrugen., Schoiswohl, ep. Secovien., Spulbeck, ep.
Missnen., Stangl, ep. Herbipolen., Stimpfle, ep. Augustan. Vindel., von Streng, ep.
Herbipolen., Theissing, ep. aux. Berolin., Tenhumberg, ep. aux. Monasterien.,
Verschuren, ep. coad. Helsinkien., Vonderach, ep. Curien., Wechner, ep. aux.
Qenipontan., Weht, ep. Treviren., Weigl, ep. Tkelaén., Weinbacher, ep. aux. Vin-
dobonen., Wember, vic. ap. Norvegiae Septemir., Zak, ep. S. Hippolyti, Zimmer-
mann, ep. aux. Augustan, Vindel., Hasler, ep. S. Galli.

Animadversiones additae:

Ad Proocemium et Partem I. De presbyterorum ministerio.

Ad Prooemiun: par. 11, linn. 5-11, quae fluxum et ordinem logicum com-
positionis interrumpunt, opportunius transferantur in initiom n. 2, cum quo inci-
piunt propositiones de triplici munere presbyterorum.

Pag. 11, lin. 15, sic mutetur: « ... fusius et profundius de illo, praesertim de
presbyteris dioecesanis tractare, Quae omnia, congrua congruis referendo, appli-
canda sunt etiam Presbyteris religiosis, qui curae animarum inserviunt, Quaprop-
ter... ». Ratio: decretum agit praecise de presbyteris curae animarum inservienti-
bus, imprimis dioecesanis, sed religiosis non exclusis.

Pag. 11, linn. 16-18: dicatur: « Quapropter, ut in adiunctis pastoralibus et
humanis persaepe tam funditus mutatis eorum ministerium efficacius sustineatur
atque eorundem vitae melius provideatur, Sacrosancta... ». Ratio: ut idea « accom-
modationis ad necessitates huius temporis », quae est idea centralis totius Con-
cilii, magis in lucem proferatur.

Ad n. 1 integrum: de natura presbyteratus et de condicione presbyteri, de qui-
bus n. 1 agit, melius in ducbus numeris separatis agator.

Pag. 12, linn. 34-38: loco «ideoque » ponatur punctum et inchoetur nova
sententia his verbis: « Quare, quamvis ad sacerdotivm commune fidelium ordi-
natar, guo... offerunt, {omittitur: “sed”) ad illud... ». Rafio: auctoritas, utpote
connotans potestatem, designat potius elementum distinctivum sacerdotium sacra-
mentale inter et commune, quare vix potest dici « ideoque ».

Pag. 13, lin, 3: addatur: « .. sed ex institutione divina etiam,..». Ratio: sa-
cerdotivm Novi Testamenti non ex natura rei, sed ex institutione positiva Christi
« peculiari initiatione sacramentali indiget ».

Pag. 12, lin. 17: loco « munus » dicatur « munera ». Ratio: 1. Vocabula « mu-
nus » (in singulari) et « ministerium » sunt synonyma. 2. Ut differentia specifica inter
episcopos et presbyteros in tuto collocetur.

Pag. 13, lin. 5: loco « speciali modo » ob rationem stylisticam et theologicam
dicatur « expressius ».

Pag. 13, lin. 6: loco « missionis episcopalis » dicatur « eius missionis » (scil,
Christi). Ratio: ratio, cur sacerdos in persona Christi agere valeat, consistit in
participatione (scil. sacramentali) missionis Christi. Expressio « missio episcopalis »
vitetur, quia est ambigua: sensu quodam latiore quidem significat patticipatio-
nem missionis Christi; sed in sensu technico significat missionem, qua episcopus
determinato gregi ut caput praeficitur (passive), vel missionem qua episcopus sa-
cerdoti determinatum officium (v. g. paroeciale} confert (active). Sed neutra initia-
tione sacramentali qua tali confertur.

Pag. 13, lin. 8: loco « Pontificis et Rectoris » dicatur « Sacerdotis et Pastoris ».
Ratio: est expressio magis pastoralis.

Pag. 13, lin. 13: deleantur verba: « quasi ab inexhausto fonte ». Ratio: sic
longa sententia saltem aliquantulum abbreviatur.

Pag. 13, lin. 21 - pag. 14, lin. 18: tota haec pericope tamquam novus nume-
rus ponatur (cf. suptra) et sic sonet: « 1 bis. {De condicione presbyteri). Licet vero
presbyteri ad opus plane sanctum et in ordinem (vel: statum) proprium eligantur,
in medic hominum vivunt ac cum ipsis, pro quibus constituuntur in iis, quae sunat
ad Deum (cf. Hebr. 5, 1), tamquam cum fratribus conversantur, Imitantur sic

Dominum Tesum (omittuntur allusiones ad fo. 10, 36; 1, 14; M¢. 1, 23) Pontificem
postrum, qui quamvis “Christus”, i. e. unctus et sanctificatus per Patrem, per omnia
fratribus similari debuit {cf. Hebr. 2, 17), ut possit compati infirmitatibus nostris
(cf. Hebr. 4, 15). Presbyteri Novi Testamenti vocatione quidem sua quodammodo
in sinu populi Dei segregantur, sed non ut separentur ab eo nec etiam a quovis
homine, sed ut totaliter consectentur operi, ad quod assumpti sunt (cf. Act. 13, 2),
et ut sortes eorum participent, in quorum utilitatem et servitium mittuntur, sicuti
testatur Paulus, Doctor gentium, qui omnibus omnia fieri voluit, ut omnes faceret
salvos (cf. 1 Cor. 9, 19-23 Vg) (omittuntur allusiones ad M:. 19, 27; Le. 5, 11;
Me. 1, 17). Ministri (om.: enim) Christi esse non possent nisi alius vitae quam
terrenae testes essent et dispensatores, sed neque hominibus inservire valerent si
eorum vitae condicionique extranei remanerent. Quare caveant, ne vocationis (vel:
electionis) suae ad sancta immemores se in res mundanas immergant (omittuntur
allusiones ad Rom. 12, 2; Mt 9, 13), sed simul sicut boni pastores oves suas
cognoscant, persentientes mentem hominum eorumgue vitam non solum indivi-
dualem et familiarem, sed etiam oeconomicam, culturalem et socialem. Tta enim
solummodo possunt apto et efficaci medo eis loqui eosque adiuvare, ut totam suam
vitam spiritu Evangelii imbuant ». Ratio: 1. Ordo logicus sententiarum in hac
pericope concinnior faciendus est. 2. Comparatio condicionis presbyteri cum con-
dicione Christi, sicuti in schemate legitur, non quadrat. Nam nemo potest descen-
sum Filii Dei in mundum seu mysterinm Dei-Hominis, Emmanuelis, qua talem
imitari. Ideo tertium comparationis relate ad ideam imitationis Christl exactius
exponendum est, 3, Citationes de exemplo apostolorum ex FEvangelio desumptae
(Ms. 19, 27; Le. 3, 11; Mc. 1, 17) spectant directe ad habitudinem, quae inter-
cedit inter Dominum et suos discipulos, non autem ad relationem pastoris ad
gregem pascendam, quae est idea centralis huius numeri. Quare eliminentur,

Ad n. 2. Pag. 14, lin. 19: Praemittatur huic numero illa sententia Prooemii
{pag. 11, linn. 5-11), cuivs transpositio supra proposita est: « Presbyteri ergo,
sacra Ordinatione... indesinenter aedificatur. Primum populus Dei constituitur verbo
Dei vivi... ».

Pag. 14, linn. 28-30: Sententia sic abbrevietur: « Praecipuum ergo munus
preshyterorum est, una cum episcopis eiusque moderantibus... ». Ratio: non videtur
necesse relationem ad episcopos iterum atque iterum repetere,

Pag. 14, lin. 32: omittatur verbum « generali », quia superfluum est,

Pag. 14, linn. 36-38: quomodo possunt presbyteri cum fidelibus communi-
care ¢ fidem, gratiam et plenitudinem, quas in Domino habent »? Nonne Christus
solus per Spititum suum vitam supernatutalem communicat? Presbyter est tantum
instrumentum in manu Christi. Expressio sit ergo theologice exactior!

Pag. 15, linn. 1.2: dicatur loco verbi « utiliter », expressionis valde commu-
nis et non multum dicentis, « ... eorum est semper non sapientiam suam, sed Dei
verbum docere... ».

Pag. 15, linn. 9-10: ne bis adhibeatur verbum « requitur », sententia fortasse
sic incipere poterit: « Praecipuem locum tenet Verbi Dei praeconium in Missarum
celebratione... ».

Ad n. 3. Pag. 15, linn. 22-27: hae lineae sunt stylistice recognoscendae, quia
continent 4 sententias ab invicem dependentes. Sonent etgo fete hoc medo: « Hinc
presbyteri non solum ad ministerium Verbi mittuntur, sed a Deo, ministrante
episcopo, consecrantur, ut sint ministti Christi sacerdotis, qui in Liturgia sacerdotale

9

munus suum iugiter exercet, ad sanctificationem fidelinm. Quam sanctificationem
peculiari modoe procurant... ».

Nota: Separando ab Invicem verba « consecrantut » et « mittuntur » vitatur
quoque falsi intellectus periculum, ac si potestas sacerdotis missione canonica collata
a Deo daretut.

Pag. 13, linn. 30-36; idea in his lineis contenta non pertinet ad thema huius
numeri ideoque hae lineae deleantur (vel saltem transferantur ad n. 7 de habitu-
dine inter episcopos et presbyteros).

Pag. 15, lin, 37: loco verbi « tamen », quod hic sensum non habet, dicatur
« VEro ».

Pag. 15, lin. 40 - pag. 16, lin. 2: ut sententia melius intelligatur, subiectum
(scil. credentes) in initio sententize ponantur: « Credentes enim, qui per sacrum
baptisma in populum Dei seu congregationem fidelium signantur, communicando
Corpori et Sanguini Christi plenius inseruntur Corpori Christi mystico aedifican-
turque,.. »,

Pag. 16, linn. 4-8: deleantur hae lineae, quia non stricte pertinent ad thema
huius numeti et quia de Sanctissima BEucharistia in schemate variis in locis jam
sermo est.

Pag. 16, linn. 8-10: omissione facta, de qua immediate supra, haec sententia
sic incipiat: « Eucharisticae Synaxi vero, quae est centrum et fons vitae (omittitur:
congregationis) fidelium, presbyter pracest ». |

Pag. 16, linn. 24 s.; loco «in wvirtute » dicatur «in vita spirituali ». Raiio:
terminus vitae spiritualis latius patet gquam virtutis et est expressio profundior.

Pag. 16, linn. 27-34: hae lineae non pertinent ad thema huius numeri ideoque
melius transferantur ad n. 12, pag. 33, lin. 14,

Ad n. 4. Pag. 17, lin. 5: verba « pastoris » et « Capitis » melius commu-
tentur.

Pag. 17, lin. 7: omittatur « ducentibus episcopis », quia haec idea per se
patet.

Pag. 17, linn. 10-11: sententia ita legatur: « Ad hoc autem ministerium exet-
cendum, sicut ad cetera munera presbyteti, requiritutr potestas... ». Rafio: textus
uti in schemate legitur, insinuat potestatem tantum ad hoc munus requiri, quod
autem verum non est. Nam etiam ad alia munera sacerdotis, scil, docendi et sancti-
ficandi, eadem potestas requiritur. Ceteroquin tria munera adaequate distingui
nequeunt {quod ipse textus subsequens demonstrat »: « ... docere er agere... »,
fin. 17).

Pag. 17, linn. 28-29: quia subiectum idem est ac in sententia antecedenti, nova
alinea incipiat sic: « Quapropter ut fidei educatores (omittitur: singulos) fideles... ».
Verbum « singuli » superfluum est, quia per se patet.

Pag. 17, linn. 37-38: ob rationem stylisticam sic dicatur: « Edoceantur ergo
christiani, ut non sibi solum vivant, sed... ».

Pag. 18, linn. 3-8: haec sententia in sua prima parte pertinet ad n. 8 {de pre-
sbyterorum cum laicis conversatione), in secunda parte (« eosque in perfectionem... »)
repetit tantum, quae saepe iam dicta sunt, et nihil novi affert. Continuetur ergo
textus sic: « Quamvis presbyteri (om.: vero) omnibus debitores sint... ».

Pag. 18, linn. 22-24: ut nova idea huius alineae melius in lucem proferatur,
sic incipiat sententia: « Munus vero pastoris non solum ad singulos spectat, sed

ad genuinam communitatem christianam efformandam. Fovere ergo satagant pre-
shyteri... ».

Pag. 18, linn. 39 ss.: haec sententia immediate alineae antecedenti adiungatur!

Pag. 19, linn. 1.7: hae lineae melius, scil, ob rationes logicas, ponatur in
pag. 17, lin, 20, ubi immediate primae alineae n. 4 adiungantur, hoc modo: « Num-
quam obliviscantur se non ministros... ».

Pag. 19, lin. 5: loco « ab episcopo » ob sensum huius sententiae exactius di-
catur « a Christo », et consequenter cetera verba, quae sequuntur (« quocum con-
functi... celebrare ») omittenda sunt.

Ad n. 5. Pag. 19, lin. 16: omittatur « presbyteti », quia subiectum huius
sententiae non est aliud ac in praccedenti.

Pag. 19, lin. 30 - pag. 20, lin. 4: tota haec pericope magis logice otdinetur,
respiciendo insuper magis necessitates nostri temporis, forsan hoc modo: « Ut
vero intelligant, quae legunt, in multis hodie necesse est, consulere probatos scien-
tiae exegeticae auctores; sed caveant, ne novitatis cupiditate seducti a sana doctrina
aberrent vel Dei verbum adulterent. Ne negligant ergo studium solidum traditio-
nis, imprimis Patrum et magnorum theologorum, necnon magisterii ecclesiastic
documentorum, et in omnibus sacrae theologiae disciplinis scientiam suam semper
renovent et compleant. Ad aptas vero responsiones reddendas quaestionibus ab
hominibus huius aetatis agitatis bene noscant Magisterii ac praecipue Romanorum
Pontificurn documenta, quibus accedat opportuna cognitio scientiarum humanarum,
earum praesertim, quae ad proprium ministerium efficacius exercendum peculiari
modo pertineant. Sic studium ad praecipua officia status sacerdotalis pertinet ideo-
que per totam vitam protrahatur oportet »,

Pag. 20, lin. 11 - pag. 21, lin. 8: in his duabus alineis bis de specialibus cur-
sibus, conferentiis etc. sermo est, proinde melius cum invicem componantur opottet.

Ad n. 6. Pag. 21, linn. 10-16 ita legatur: « Presbyteri omnes unum idemque
Christi sacerdotium et ministerium per episcopos (omittatur: sub eorum auctori-
tate) ita participant, ut ipsa unitas missionis requirat omnimodam presbyterorum
unitatem cum episcopis (omittitut: Ordine), cuius cooperatotes facti sunt ». Ratio:
non bene intelligitur, quid significet participatio su& alicuius auctoritate. Omittitur
« Ordine », quia unitas immediate habetur cum proprio Ordinario (vel pro religio-
sis: cum superiore maiore) et tantum hoc ipso mediante cum ordine vel collegio
episcoporum.

Pag. 21, lin. 16: quia haec sententia habet novum subiectum, scil. episcopos,
hoc in initium ponatur, ut sententia statim intelligatur: « Episcopi igitur, in me-
moriam revocantes... »: deleatur proinde verbum « Episcopi » in lin. 18.

Pag. 21, linn. 26-31; omittatur teferentia ad exemplum Moysis (Nam. 11,
16-25), etiamsi invenitur in Pontificali Romano, quia theologice non quadrat. Nam
in Ordinatione sacra non spiritus episcopi, sed Spifitus Sanctus ministrante episcopo
transit in Ordinandos (sicut in citatione ex Trad. Apost. desumpta et sub nota 31
in pag. 46 allata clare dicitur).

Pag. 21, lin. 33: dicatur: «...ut socios, immo ut fratres et amicos conside-
rent », quia semel saltem in toto schemate dici debet episcopos esse etiam fratres
presbyterorum (cf. M. 23, 8ss.), licet subditi eorum maneant.

Pag. 21, lin. 34: non tantum per unum verbum sermo sit de bono spirituali
presbyterorum, quod episcopis cordi esse debet. Multo amplius de pastoratione
ipsorum pastorum agatut, ad quam pastorationem procurandam episcopi stricte obli-

gantur. Huiusmodi sententia opportune in fine primae alineae huius numeri poni
poterit.

Pag. 21, linn. 35-38: loco sententisze « Ipsi enim... coronam episcoporum »
ponatur: « Eos libenter audiant, immo consulant et cum illis colloquantur de
omnibus, quae ad necessitates operis pastoralis et ad bonum dioeceseos spectant ».
Ratio: 1. Celebratio mysteriorum et certamen fidei non solum presbyteris cum
episcopis, sed etiam cum laicis commune est. 2. Expressio « pretiosa spiritualis corona
episcoporum », licet desumpta sit ex mentalitate S. Ignatii Antiocheni, pto homi-
nibus huivs temporis sapit paternalismum et byzantinismum.

Pag. 22, lin. 41 - pag. 23, lin. 8: de hodierna et in multis nova et aggravata
condicione pastorali amplius agenda esset, fortasse in propria propositione, in pto-
prio numero.

Ad n. 7. Pag. 23, linn. 22-23; omittatur: « pet Ordinationem in ordine pre-
sbyteratus constituti, specialiter ». Ratio: unitas presbyteratus universalis compa-
rari nequit cum illo presbytetio quod in unaquaque dioecesi sub episcopo efforma-
tur, quia deest ille nexus specificus, qui intercedit inter episcopum Ordinarium et
presbyterum ratione missionis canonicae.

Pag. 23, linn. 26-28: ob rationes stylisticas sententia sic incipiat: « Quapropter
inter omnia huiusce presbyterii membra speciales ministerii et fraternitatis nexus
otiuntur; quod iam... ».

Pag. 24, lin. 23 - pag. 25, lin. 14; tota haec pericope non pertinet ad mini-
sterium, sed ad vitam presbyterorum, ideoque ad secundam partem transferatur.

Pag. 24, linn. 31-34: quamvis citatio ex §. Marco sit ad rem, tamen pro
mentalitate hominis hodierni non opportunum videtur, ut ad omnia, etiam parva
et prorsus naturalia afferantur motiva religiosa.

Ad n. 8 Pag. 25, lin. 28: resumantur hic iterum verba ex ptiore textu, guia
praecise declarant, ex quo fonte omnibus christianis aedificatio Corporis Christi
demandetur. Sententia ergo sic sonet: « ... cuius aedificatio omnibus in fonte bapti-
smatis regeneratis et sacto chrismate signatis, secundum mensuram gratize et do-
num quod singulis datur, demandata est ».

Pag. 26, linn. 7-11: sententia sic abbrevietur et mutetur: <« ...sed etiam illas
virtutes ne negligant (omittitur: quibus, ad imitationem Christi Domini, qui est
“petfectus Deus, perfectus homo”, omnes ordinati sint oportet), quae praeseriim
hodie in humano consortio magni aestimantur... ». Ratio: etiam illis virtutibus, de
quibus in lineis praecedentibus (4-6) sermo est, omnes christiani ornati sint oportet.
In sequentibus vero lineis agitur de virtutibus, quae in societate moderna ptaeset-
tim aestimantur. Ceteroquin terminus biblicus « imitationis Christi » non primarie
spectat ad imitationem variarum virtutum Domini nostri, sed ad imitationem illius
amoris, quo Christus se tradidit pro hominibus in mortem (cf. insuper quae supra
ad locum schematis n. 1, pag. 13, linn. 21 ss. notata sunt).

Pag. 26, linn. 20-28: omittantur hae lineae, quia omnia in eis contenta
supra diversis in locis expresse iam dicta sunt et quia non pertinent ad thema
huius numeri, in quo sermo est de cooperatione inter preshyteros et laicos. De
cetero videntur esse aligua detrectatio laicorum, qui per referentiam ad verbum ex
Lamentationibus Teremiae Prophetae tamquam pauperes et esurientes exhibentur.

Pag. 26, linn. 28-29: deleta phrasi linn. 20-28 sententia sequens incipiat
ab his verbis: « Presbyteri, memores illius Domini: “Non vocemini magistri,
quia magister vester unus est, Christus” (Mz. 23, 10), sincere laicorum dignitatem

atque proptiam, quam in missione Fcclesiae habent partem, ... ». Ratio: optimi
laici hodie expectant sincetam cooperationem cum presbyteris in campo com-
munis apostolatus.

Pag. 26, linn. 33-36: hae lineae ita scribantur: « Libenter (om.: igitur
presbyteri) laicos audiant, eorum desideria fraterne considerent, exque eorum
expetientia in diversis campis activitatis humanae discant... ». Ratio: resumptio
subiecti, scil. presbyteri, non est necessaria; verbum « agnoscant » paucis lineis
ante iam adhibitum fuerat; practerea novum verbum « discant » melius exprimit
rem, de qua agitur,

Ad n. 10, Pag. 30, lin. 17: textus augeatur: « prudentibus et vividis chti-
stianis in spiritu innotescit... ». Ratic: ut elementum gratiosum in cognitione vo-
cationis ad sacerdotium aliquantulum in lucem ponatur.

Ad partem II: De presbyterorum vita.

Praenotanda. Dum 1 pars schematis materiam plus minusve complete pro-
ponit et quoad consecutionem numerorum bonum ordinem logicum praesefert, haec
de II parte dici nequeunt. Maximus defectus huius partis in eo consistere vide-
tur, quod idea exemplaris presbyteri, quae hic proponitur, est nimis spirituali-
stica. Nihil invenitur in illa de rebus humanis presbyteri, sphaerae ut ita dicam
personalitatis, nikil de condicione sua valde difficili in mundo hodierno, quamvis
superscribatur « De presbyterorum vita ». Estne haec vita tantum supernaturalis?

Pro tali conceptione spiritualistica eo crassius apparet disiunctio inter nu-
meros, qui de vita spirituali presbyteri agunt, et alios, qui res materiales, scilicet
remunerationem presbyterorum in tuto collocandum, tractant. Ut haec imparitas
aliguomodo auferatur et materia vitam presbyterorum respiciens, in quantum
fieri potest, compleatur, proponimus, ut pars IT sequenti modo reordinetur. Agen-
dum est:

1) de condicione presbyterorum in mundo hodierno; 2) de habitudine pre-
sbyteri ad mundum bonaque terrestria; 3) de peculiari exigentia sanctitatis in vita
sacerdotali; 4) de exercitio triplici muneris sacerdotalis tamquam via sanctitatis
propria presbyterorum; 5) de coelibatu amplexando et ut dono aestimando; 6) de
spiritu humilitatis et de oboedientia; 7) de recto usu bonorum et de paupertate;
8) de subsidiis vitae spiritualis fovendae; 9) de unitate vitae spiritualis presbyte-
rorum efformanda; 10) de aequa remuneratione presbyterorum providenda; 11) de
praevidentia sociali in favorem presbyterorum; 12) exhortatio.

Emendationes et novi textus ad singulos numeros partis II. Nota bene: in
quantum hic novi textus exhibentur, tantum speciminis gratia ponuntur; cerie
indigent adhuc ulteriore emendatione.

Ad povum n. 11 (novus textus). Novus textus sic sonet: « 11. {De con-
dicione presbyterorum in mundo hodierno). Cum presbyteri tamquam confratres
scholae Christi et coadiutores in opere redemptionis adimplendo episcopis a Do-
mino adsociati atque concrediti sint, haec Sancta Synodus etiam eorum vitae omni
cura providere intendit. Haec cura illam eo magis premit, quo apertius ptrae
oculis omnium sunt difficultates vitae presbyterorum nostris temporibus valde
auctae, Vivunt presbyteri etiam in regionibus catholicis ob fundamentales muta-
tiones culturales ac sociologicas et dissolutionem multarum consuetudinum huc-
usgue vigentium petsaepe in quadam diaspora, et proinde solitudinem et isolatio-
nem magis quam temporibus anteactis patiuntur. Condicio quoque pastoralis ag-

gravata est. In campo scientiarum theoreticarum et practicarum multa nova eis sunt
addiscenda. Ex his omnibus venit, quod non pauci sui laboris successum frustra
desiderant.

Cognoscant presbyteri, quantum momentum in talibus rerum adiunctis confra-
ternitati inter omnes, qui in vinea Domini laborant, conveniat., Recordentur ergo
illius Apostoli: « Alter alterius onera portate » (Gal. 6, 2). Omni qua par est
sollicitudine bono confratrum invigilent. Spiritu fraterno ducti hospitalitatem ne
obliviscantur... (sequitur textus pag. 24, lin. 24 - pag. 23, lin. 14 schematis, sed
omissa phrasi linn., 31.34, sicut supra notatum est)... magna catitate semper pro-
sequantur », Ratio: patet ex Praenotandis supra positis.

Ad novum n. 12 (novus textus). Novus textus sic sonet: « 12, (De habitudine
presbyteri ad mundum bonaque terrestria). Amicabili et fraterna conversatione
inter se et cum ceteris hominibus, quibus regnum Dei cordi est, discant presby-
teri, valores humanos colere et bona cteata tamguam Dei dona aestimare. Versan-
tes in mundo sciant tamen sempet se secundum verbum Domini Magistri nostri
non esse de mundo (cf. To. 17, 14-16). Utentes ergo mundo tamquam non utentes
{cf. 1 Car. 7, 31), pervenient ad illam libertatem, qua liberati ab omni cura inot-
dinata dociles fiunt ad vocem divinam in vita cotidiana audiendam. Ex hac liber-
tate et docilitate excrescit discretio spiritualis ad rectam habitudinem circa mun-
dum bonaque terrestria inveniendam. Quae habitudo etiam pro presbyteris magni
est momenti, quia salus nostra in medio mundo perficitur et bona creata profectui
personali hominis prorsus sunt necessaria. Nihil solliciti (cf. Phil. 4, 6) gratias ergo
agant pto omnibus, quae eis a Patre caelesti ad vitam recte peragendam donantur.
Discernant tamen oportet in lumine fidei omnia, quae eis occurrant, ut ad rectum
usum bonorum Dei voluntati respondentem ducantur et respuant, quae saluti suae
sunt obnoxia ». Ratio: vide Praenotanda supra posita!

Ad novum n. 13 (= n. 11 schematis praesentis). Hic numerus fere ita com-
ponatur: « 13. {Peculiaris exigentia sanctitatis in vita sacerdotali). Omnibus fide-
libus dictum est: “Estote ergo vos perfecti sicut et Pater vester caelestis perfectus
est” (Ms. 5, 48); omnes enim in fonte baptismi sanctitatis Christi in Ecclesia par-
ticipes facti sunt. Presbyteri vero peculiari modo atque variis titulis ad caritatem
perfectamn assequendam adstringuntur. Primarie ratione unctionis sacerdotalis, qua
expressius et firmius Christo sacerdoti configurantur, qui est “sanctus, innocens,
impollutus, segregatus a peccatoribus” (Hebr. 7, 26) (omittitur pag. 31, linn. 5-9),
sed etiam munere sibi commisso pro populo Dei fructus sanctitatis ferre officio
tenentur, Quinimmo per ipsas cotidianas sacras actiones... (sequitur textus ut in
schemate, pag. 31, linn. 17-33} “... vivit vero in me Christus” (Gal. 2, 20). Pre-
sbyteri ergo non ita se externis sui muneris devoveant inceptis, ut proptiam sanc-
timoniam neglegant, memor verborum §. Pauli: “Castigo corpus meum, et in
servitium redigo: ne forte cum aliis praedicaverim, ipse reprobus efficiar” (1 Cor.
9, 27)

Quapropter haec Sacrosancta Synodus (sequitur textus pag. 32, linn. 11-18)
..in servitium totivs populi Dei». Ratio: 1. Totus numerus secundum varios
titulos, ob quos presbyteri speciali modo ad sanctitatem obligantur, scil. ordo
sactamentalis, munus sacerdotale, ministeria sacerdotalia, gratiae Dei ministris suis
communicatae, reordinandus esse videtur fere hoc modo, quo supra fit. 2. Citatio
Lev. 21, 8 omittitur, quia non est ad rem; agitur enim de sanctitate cultica.
3. Expressio « fructus sanctitatis ferre » videtur esse theologice exactior.

Ad novum n. 14 (textus partim novus, partim ex n. 12 schematis). Textus
ita componatur: « 14, (De exercitio triplicis muneris sacerdotalis tamquam via
sanctitatis propria presbyterorum). Propria presbyteri via ad fructus sanctitatis
ferendos est sincerum et indefessum exercitium munerum quae ei committuntur,
Quod enim exercitium requirit pariter et stimulat sanctitatem vitae.

Cum a presbyteris veritates fidei sint docendae... (continuatur textus ut exstat
in schemate, pag. 32, lin. 26 - pag. 33, lin. 34, sed cum emendationibus infra
positis} ... ». Ratio: argumentum huius numeri ita praecisius introduci posse vi-
detur. Vitatur conceptus « sanctitas sacerdotum propria », qui est ambiguus (nam
magis ad sanctitatem culticam referri videtur).

Pag. 33, lin. 14: hoc loco afferri potest sententia ex n. 3, pag. 16, linn. 27 ss,
desumpta, quia melius cum tenore praesentis numeri componitur.

Pag. 33, lin. 14: loco « Simul a Deo » dicatur « Simul a Christo », quia hoc
est sensus citationis ex Evangelio S. Ioannis 15, 5 desumptae.

Pag. 33, lin. 20: augeatur textus ut sequitur: « (Jo. 10, 4) et qui discipulis
suis pedes lavans eos monuit: “Exemplum enim dedi vobis, ut gquemadmodum
ego feci vobis, ita et vos faciatis” (Io. 13, 15). Quapropter rectam intentionem... ».
Ratio: citatio, ut videtur, conveniens.

Pag. 33, linn. 22-27: hae lineae ita sonent: « ..ut in dies magis parati fiant
ad onus cotidianum suscipiendum et hominibus eorumque saluti serviendum re-
nuntiando propriis commoditatibus ac propositis. Dociles quoque sint ad novas
vias pastorales pro temporum locorumque adiunctis ingrediendas. Spes igitur... ».
Ratio: hoc modo idea asceseos pastoralis significantius exprimi posse videtur,

Ad novum n. 15 {= pars I n. 14 schematis: pag. 35, lin. 21 - pag. 37,
lin. 26 resp. 11). Pag. 35, linn. 22-30 omittantur; incipiat hic numerus sequenti
modo: « Petrfectam propter regnum caelorum continentiam Ecclesia semper ma-
gni fecit (omittitur: “cf. 1 Cor 7, 1-39”). Signum est enim et stimulus caritatis...
{sequitur textus ut in schemate, pag. 35, lin. 34} ...». Ratio: cum de coelibatu,
paupertate, oboedientia secundum adiuncta concreta vitae presbyteri et consequen-
ter in separatis numeris tractandum sit, introductic de 3 consiliis evangelicis hic
non est necessaria; ceteroquin haec trias de facto fere semper refertur ad vitam
religiosam, de qua hic autem non agitur. Locus 1 Cor. 7, 1-39 non est de histo-
ria FEeclesiae.

Pag. 35, lin. 40 - pag. 36, lin. 14 ita legantur: « In virginitate enim vel
coelibatu propter Regnum caelorum servato presbyteri facilius indiviso corde
(cf. Me. 19, 11; 1 Cor. 7, 32-33) soli Deo Fiusque Regno se dedicant. Expressius
tali continentia totalem significant personae suae donationem, cordis nempe et
corporis, soli Christo, respondentes apostolicae eius vocationi: “Relictis omnibus
secuti sunt eam” {Lc. 5, 11). Liberius quoque in statu virginitatis ministrant Dei
familiae, plenius paternitatem in Christo acquirunt et expeditiores fiunt ad ser-
vitium Regni Dei ». Ratio: tali modo ideae optimae schematis concinnius et cla-
tins exprimi posse videntur.

Pag. 36, linn. 23-31: haec lineae sic legantur: « ... testificantur aptioresque
fiunt muneri sibi commisso despondendi fideles uni viro illosque exhibendi virgi-
nem castam Christo (cf. 2 Cor. 11, 2); insuper signum vivum efficiuntur illius
mundi fututi, per gratiam et fidem iam praesentis, in quo filii resurrectionis neque
nubent neque ducent uxores (cf. Luc. 20, 36) ». Ratio: hac verborum transposi-
tione idea optima schematis magis logice ordinatur.

Pag. 36, lin. 38: ne nimis saepe occurrat verbum « coelibatus », mutetur
textus aliquantulum, hoc modo: « ... lege impositus est, quam legem iuris vigentis
(vel: uti in fure vigenti habetur) Sacrosancta haee Synodus... ».

Pag. 36, lin. 39 - pag. 37, lin. 11: haec pericope ita legatur: « Omnes ergo
ptesbyteri, qui sactum coelibatum gratia Dei confisi libera voluntate acceperunt,
illi magno animo et toto corde inhaereant, atque in hoc statu sincere et fortiter
perseverent, agnoscentes magnum illud donum, quod a Patre eis datum est et
quod a Domino tam aperte extollitur (cf. Mz 19, 12), et meditando prae oculis
habentes praeclara mysteria, quae in eo continentur ac per ipsum significantur.
Quo magis autem perfecta continentia in mundo huius temporis a non paucis
impossibilis consideratur illique permulta obstacula et pericula imminent, eo hu-
milius et perseverantius presbyteri a Deo gratiam ad illud donum integre custo-
diendum expostulent oportet, quae gratia eis numquam negatur, et eo fidelius omnia
illa subsidia adhibeant, quae a traditione Ecclesiae commendantur ». Ratio: cita-
tio Le. 18, 27 nullo modo est ad rem, quia in isto loco non agitur de iis, qui
bonis terrestribus renuntiant, sed de possidentibus talia bona. De cetero occasione
quaestionis coelibatus observandi pro hodierna generatione presbyterorum apertum
verbum necessarium nobis esse videtur, coelibatum secundum Evangelium esse
donum, « quod a Patre quibusdam datur » (const. dogm. de Ecclesia, n. 42).

Ad pag. 37, linn. 11-26: hae lineae deleantur, Ratio: haec enumeratio medio-
rum ad servandum coelibatum aptorum est valde inhomogenea neque quidquam
novi affert. Imprimis nominatio devotionis erga S. Eucharistiam et B.M.V. aequi-
vocationibus vel — extra Ecclesiam — opprobriis ansam dare potest, ac si hae
devotiones essent compensatio, uti aiunt, pro frustratis tendentiis naturalibus,
Licet verissimum sit, quod fervor erga S. Eucharistiam et B.M.V. ex una, coeli-
batus observatio ex altera parte se invicem concomitant neque separari queant,
tamen minus convenit illas devotiones in hoc contextu tamquam « medium ad »
ponere (potius valet contrarium: coelibatus propter regnum caclorum servatus
est medium ad devotionem augendam).

Ad novum n. 16 (= III pars n. 14 schematis, scil. pag. 38, linn. 8-25).
Pag. 38, linn. 8-10: numerus ita incipiat: « 16. (De spiritu humilitatis et oboe-
dientia). Presbyteri etiam instanter invitantur ad sentiendum... (sequitur textus
schematis, pag. 38, linn. 10ss.} ... ». Rafio: secundum novam dispositionem,
cf. Praenotandal

Pag. 38, linn. 15-18; hae lineae legantur sic: « ... abrenuntient, non solum
libenter accipiendo et fideliter exsequendo omnia, quae eis a superioribus suis,
pracsertim a Sede Apostolica et proprio episcopo, praecipiuntur vel commendan-
tur, sed etiam humiliter serviendo omnibus, qui eis in munere commisso et in
muliiplicibus vitae suae eventibus a Deo concrediti sunt. In gaudio et spe... ».
Ratio: de oboedientia presbyterorum schema hic tantum communia et formalia
affert. Opus esse videtur, ut saltem aliquid concretum dicatur.

Ad novum n. 17 (= II pars n. 14 schematis, scil. pag. 37, lin. 28 - pag. 38,
lin. 7 et totus n. 17). Initium numeri sit sequens: « 17. (De recto usu bonorum
et de paupertate). Sacerdotes, quippe quorum Dominus... (sequitur textus n. 17,
pag. 40, lin, 26 - pag. 41, lin. 13) ... sedulo abstineant.

Immo paupertatem quoque magni faciant... (sequitur textus schematis, pag. 37,
lin. 28 - pag. 38, lin. 7; sed cum emendationibus infra positis) ... facileque se
habeant ». Ratio: nova distributio materiae in Praenotandis commendata.

Pag. 37, lin. 29: loco «intimjus» accuratius dicatur « expressius », quia
paupertas non simpliciter intimius conformat cum Christo, sed est tantum medium
ad intimiorem conformationem assequendam.

Pag. 37, lin. 40: loco « non esse perfectionem solis religiosis reservatam »
dicatur: « ...non esse viam perfectionis acquitendae solis religiosis reservatam... ».
Ratio: communio bonorum non est perfectio qua talis, sed medium perfectionis
adquirendae.

Ad novum n. 18 (= n. 15 schematis). Initium numeri sic sonet: « 18. (De
subsidiis vitae spititualis fovendae). In omnibus vitae adiunctis presbyteri con-
tendant... {continuatur sicut pag. 38, linn. 28 ss.) ». Ratio: nova diswibutio ma-
teriae; stylus; relate ad « spiritualis » v. infra!

Pag. 39, lin. 6: loco «ad vitam interiorem » dicatur « ad vitam spiritua-
lem ». Ratio: terminus « vita interior » est demum ex saec. 18; dum terminus
vitae spiritualis totam historiam vitae spiritualis Ecclesiae pervadit.

Pag. 39, lin. 21: eadem emendatio ex eadem ratione.

Ad novum n. 19 (= n. 13 schematis). Initium numeri sic sonet: « 19. (De
unitate vitae spiritualis presbyterorum efformanda). Hodierno in mundo, multi-
tudo... {sequitur textus ut in schemate, pag. 33, linn. 36 ss.) ». Ratio: vide Prae-
notandal

Pag. 34, linn. 12-38: hae lineae sic sobent: « ...qui in omnibus vitae eventi-
bus voluntatem Patris semper adimplevit (cf. To. 4, 34; 6, 38; Hebr. 10, 9) usque
ad mortem crucis (cf. Phil. 2, 8), suae vitae unitatem quaerant in agpitione vo-
luntatis divinae, quocumque modo ipsos vocet, sive in oratione, adoratione et
gratiarum actione, sive in muneribus sacris rite implendis, fideles docendo vel op-
pressos visitando ac consolando, sempet seipsos tradentes pro grege sibi com-
misso. In omnibus ergo rebus Deum eiusque voluntatem quaerentes invenient
et vinculum perfectionis sacerdotalis et simul principium, quod in unitatem redi-
git ipsorum vitam et actionem, quo fit, ut in tribulationibus consolatione replean-
tur et superabundent gaudio (cf. 2 Cor. 7, 4) ». Ratio: sic tota pericope concin-
nior reddi posse videtur.

Ad novum n. 20: est idem ac n. 16 in schemate praesenti.

Ad novum n. 21: est idem ac n. 18 in schemate praesenti.

Ad novum n. 22: est idem ac n. 19 schematis excepta emendatione sequenti:

Pag. 42, linn, 17-21 sic enuntietur: « ...sed inniti omnipotenti Dei virtute,
et confratres, immo et fideles totius mundi, sibi socios habere. Cooperantur enim
{omittitur: omnes Presbyteri) in exsequendum Dei salutare propositum...». Ra-
to: in exsequendo Dei salutari proposito non soli presbyteri, sed omnes fideles
suas partes habent.

Moderator: Velit excmus D. secretarius generalis proponere pri-
mam suffragationem.

Secretarius generalis: Suffragatio 403: pag. 9, n. 5 [¢f. pag. 695-
696]. Placet an non placet?

2

Em.mus P. D. PETRUS TATSUQ carp. DOI
Archiepiscopus Tokiensis

Venerabiles Patres,

Schema decreti de ministerio et vita presbyterorum in sua nova for-
ma magnum progressum ostendit et in genere placet. Est tamen insuf-
ficiens respectu Cleri in terris Missionum, Praecipue enim et fere unice
respicit officia presbyterorum erga fideles catholicos. Brevis nota quasi
superaddita in fine n. 8 de illis qui Christum Salvatorem non agnoscunt,
non sufficit.

Agitur quidem in schemate de activitate missionali Ecclesiae de
Clero locali in terris Missionum et ex corde consentio emendationi ab
em.mo card. Frings propositae relate ad munus missionarium istius
Cleri. Tamen decretum de mrinisterio et vita Presbyterorum destinatur
ad presbyteros totius Fcclesiae ideoque curandum est ut et clerum in
terris antiquae traditionis christianae et clerum in terris Missionum
pari modo alloquatur.

Quare propono ut sub n. 2, in quo agitur de presbyteris ut verbi
Dei ministris, explicite etiam sermo fiat de praedicatione Evangelii ad
non-christianos; et ut sub n. 4, ubi agitur de presbyteris ut fidei educa-
toribus, mentio fiat etiam catechumenotrum et neophytorum adultorum,
qui peculiari cura in fide educandi sunt.

Sub n. 8, in quo agitur de presbyterorum conversatione cum laicis,
magis ratio habeatur etiam activitatis missionalis proprie dictae. Quae
ibi (i. e. in pag. 27, lin. 7) dicuntur de cuta pro fratribus seiunctis aut
in alium locum transferantur aut saltem in phrasi separata exhibeantur;
praeterea de activitate oecumenica fusius agendum esse videtur.

Sub n. 15, in quo agitur de subsidiis ad vitam internam fovendam
et de variis afflictionibus tolerandis, mentio fiat ctiam solitudinis, quam
presbyteri in terris Missionum haud raro experiuntur et ad quam susti-
nendam maxime unione intima cum Christo indigent.

Exhortatio finalis, sub 19, est optima et valde desiderandum est ut
totum decretum eadem visionis amplitudine catissimos nostros presby-
teros in toto orbe quam efficacissime alloquatur. Dixi.

Secretarius generalis: Proponitur suffragatio 404. Videatis pag. 38:
« Quaesitum generale: An placeat expensio facta a Secretariatu ad chri-
stianorum unitatem fovendam circa modos integrum schema decreti de

Ecclesiae habitudine ad religiones non christianas respicientes ». Respon-
sio est duplex: placet et non placet.

Patres venerabiles, si exitus omnium suflragationum fuerit positivus,
procedetur ad suffragandum totum schema declarationis, quod erit pro-
babiliter versus horam undecimam cum quadrante.

3

Em.mus P. D. BERNARDUS IOANNES carp. ALFRINK
Archiepiscopus Ultraiectensis

Venerabiles Patres,

Laudando siquidem sincere conceptionem dogmaticam de ministe-
rio et vita presbyterorum in schemate explanatam, aliqua tantum breviter
notare velim non tam quoad ea quae in schemate nostro sunt dicta,
quam quoad €a quae videntur neglecta aut praetermissa.

1. Merito officia presbyteri sacralia pleniorem in lucem sunt po-
sita, ita tamen ut quis aestimare possit presbyterum quasi intra sacri-
stiae et ecclesiae limites occludi. Parum habetur de illo dialogo presby-
teri cum catholicis sic dictis marginalibus, cum ceteris christianis non-
catholicis, cum atheis et illis qui spem in solo mundo ponunt; hic tamen
dialogus evangelicus nostra actate inter frequentiora presbyteri officia
quasi quotidiana adnumerandus est.

2. Fere nihil insuper dicitur de presbyteri munere illuminandi pro-
blemata terrestria sub lumine fidei, de cetero quin presbyter se immi-
sceat rebus politicis naturae oeconomicae et socialis. Videtur in hoc sche-
mate quod magnum illud conamen humanitatis mundum meliorem anhe-
lantis sit extraneum presbytero, qui tamen hoc conamen componere
debet cum ultima significatione vitae humanae. Posset schema interpre-
tarl ac si homines a presbyteris tantum exspectare possent quandam
« superstructuram » ideologicam, quae veluti externe additur vitae
eorum humanae.

3. In schemate merito extollitur necessitas vitae communionis pre-
sbyteri cum Deo Patre per Christum. Sed videtur, quod haec vita spi-
ritualis presbyteri esset quid quasi totaliter separatum ab eius officio
ministeriali ...!, Schema nostrum activitatem presbyteri potius ut pericu-
lum pro eius vita spirituali aestimare videtur, dum e contra constitutio
dogmatica Lumen Gentium, « De Ecclesia »)! affirmat: « quotidiano
officii sui exercitio in Dei proximique amore crescant » ...".

4. Schema in n. 5 ... merito loquitur de necessitate pro presbyteris
cognoscendi « praecipua Romanorum Pontificum documenta », sed ex
altera parte nihil explicite dicit de necessitate pro presbyteris cogno-
scendi et studendi varia documenta, spiritum et conamen pastorale huius
ipsius Concilii Vaticani II. In ipsis autem Concilii constitutionibus et
decretis multa habentur quae curae pastorali presbyterorum respiciunt
et consulunt, de quibus autem hoc schema omnino silet. Si ipsum hoc
schema alia huius Concilii documenta uberius respiceret, character ali-
gualiter defectuosus huius schematis magna ex parte auferretur.

5. Tam in sessione tertia plures Patres rogaverunt, ut aliqua di-
cerentur de variis problematibus, de quibus in cura pastorali apud pre-
sbyteros incertitudines et anxietates habentur. Attamen, de his nihil
in textu recognito habetur, et impressio nimis datur, quod dilucidatione
doctrinae dogmaticae circa ministerium et vitam presbyterorum omnia
fiunt serena et clara.

Quamobrem in prospectu eorum quae dixi, varias concretas emen-
dationes in textu proponere velim, quae secretariatui generali in scrip-
tis tradam.’ Dixi. '

In textu scripto tradito: ' (n. 11, pag. 31, linn. 10ss.). 2 deest.
3 (n. 41). * (pag. 19, linn. 34-36). 5 tradentur,

Animadversiones additae:

N. 1, pag. 13, lin. 21 - pag. 14, lin. 11: proponitur ut scribatur: « Vocatione
et ordinatione sua presbyteri gquodammodo in sinu populi Dei segregantur, non
tamen ut ab eo vel a quovis homine separentur, sed ut toti consecrentur opeti
ad quod Dominus eos assumit (cf. Acz. 13, 2) et ministerio apud fideles et infi-
deles. Dominus enim Tesus, Filius Dei homo ad homines a Patre missus (cf. Ep.
ad Diogneturm, c. V11, 4), ex hominibus assumptus et pro hominibus constitutus
{cf. Hebr. 5, 1), inter eos conversabatur,

Quem apostoli sequentes, omnia reliquerunt, ut piscatores fierent hominum
(cf. Mc. 1, 17-18). Sic et Paulus, “vocatus apostolus, segregatus in Evangelium
Dei” {Rom. 1, 1), omnia omnibus se factum esse testatur ut omnes faceret salvos
(cf. 1 Cor. 9, 19-25 Vg). Ita et presbyteri, qui vitac novae ex cruce ac resurrec-
tione Christi orfundae testes et dispensatores electi sunt, hominibus tamen in-
servire non valerent si eorum vitae ac condicioni extranei remanerent, Peculiati
quidem titulo monentur presbyteri, quippe qui forma gregis exsistere debeant
(cf. 1 Pz. 3, 3), ne se conforment huic saeculo (cf. Rom. 12, 2), neve tamquam
sal evanescens ad nthil iam valeant (cf. Mz 5, 13). Simul tamen tenentur, etc. ».
Rationes: textus ipse confuse est ordinatus.

N. 2, pag. 15, linn. 5-16: Proponitur legendum: « Evangelii praeconium
exigitur ad ipsum Sacramentorum ministerfum, quatenus sacramenta sunt fidei,
quae de verbo nascitur. Unde presbyter, non tantum in regionibus vel coetibus
non christianis, saluti ovium subvenit prius Evangelio quam sacramento, iuxta

dictum Christi: “Qui crediderit et baptizatus fuerit, salvus erit” (Mc. 16, 16),
sed etiam ubi adest iam Ecclesia, illis ovibus quae parum intelligere vel credere
videntur quae frequentant apte proponit veram fidem ante sacramentorum mini-
strationem.

Eucharistiam fontem et finem totius operis missionalis meminerit presbyter
dum celebrat: Apostolus enim et Pontifex confessionis nostrae (Hebr, 3, 1), sub
specie rerum tertesttium praesens fit Ecclesiae, ut per eam singulague eius mem-
bra, praesertim per minisiros, mundus universus ad Pattem accedat, sicat oblatio
munda (Mal. 1, 11). Requiritur praecipue ministerium verbi in missarum cele-
bratione, in qua annuntiatio mortis Domini donec veniat (cf. I Cor. 11, 26) et
responsum populi audientis uniuntur insepatabiliter cum ipsa oblatione Christi
Novum Testamentum disponentis in Sanguine suo, cui fideles, et votis, et Sacra-
menti perceptione, communicant ». Ratio: Melius sic indicatur vinculum inter
ministerium verbi et sacramenta; sacramenta enim sunt sacramenta fidei.

N. 3. pag. 13, lin. 27: Proponitur legendum: « Ad hoc ergo specialiter pre-
sbyteri a Deo, ministrante episcopo, consecrantur et mittuntur, ut in sacramentis
fidei celebrandis ac ministrandis, quibus opus salvificum ac sanctificans hominibus
applicatur, Chtristo inserviant, in Liturgia sacerdotale munus suum iugiter exer-
centi », Ratio: textus receptus sapit nimis scholam.

N. 3, pag. 15, linn. 37-39: Proponitur legendum: « Omnia tamen ecclesia-
stica ministeria, non solum cetera sacramenta, sed etiam opus apostclatus, cum
sacra Eucharistia cohaerent et ad eam ordinantur ». Ratio: ut habeatur nexus
inter vitam apostolicam et ministerium stricte dictum,

N. 5, pag. 20, post lin. 4: addatur: « .. peculiari modo pertineant, Syste-
mata quogque philosoyphica, et opiniones, quae nunc vulgo disseminantur, et tan-
topere in mentes hominum huius temporis influunt, ita cognoscant, ut quid in eis
verum sit vel falsum discernant, et ad colloquium cum hominibus sui temporis
opportune praeparentur. Item, secundum optatum hoius Sacrosancti Concilii,
quaestionibus quae ad oecumenismum spectant, studeant, ut unitatis inter uni-
versos christianos redintegrationi promovendae, oppottune laborare possint ». Ra-
tio: sic habetur aliqua de necessario et vero dialogo qui in n. 4, pag. 17, linn. 13-15,
nimis unilateraliter consideratur.

N. 3, pag. 20, lin. 20 post « ad pervestigandum »: legatur: « ... thearetice et
practice de presbyteri huius temporis missione erga christianos ct non christianos,
atque de re biblica, catechetica... ».

N. 7, pag. 23, lin. 32: legendum post « manus imponere invitentur »: « Sin-
guli ergo presbyteri cum confratribus suis uniantur vinculo communionis in cari-
tate, oratione et omnimoda cooperaiione, atque ita omnibus hominibus dent si-
gnum illivs unitatis qua Christus voluit... ». Ratio: ut idea communionis magis
sublineatur,

N. 8, pag. 26, lin. 20 usque ad pag. 27, lin. 10: proponitur legendum: « Ius
quod fideles habent recipiendi a clero spiritualia bona ad suzam salutem necessaria,
iidem obtinere non possent si, petentibus illis panem verbi Dei et Corporis Christi,
presbyter non esset qui frangeret eis (cf. Thren. 4, 4). Sed praeter hanc sollici-
tudinem erga fideles, meminerint se cum lisdem fidelibus debitores esse erga inf-
deles, sicut dicit Paulus de ministerio: “Vae mihi, si non evangelizavero” (1 Cor.
9, 16).

Exemplum Boni Pastoris secuti, preshyteri solliciti sint illorum qui a praxi

Sacramentorum, immo forsan a fide defecerunt. Meminerint etiam fratrum sefunc-
torum, in mentem revocantes desiderium et orationem Christi: “Ut omnes unum
sint, ut credat mundus quia Tu me misisti” (Io. 17, 21). Solliciti sint etiam il-
lotum qui Christum Salvatorem suum non agnoscunt ».

N. 14, pag. 33, linn. 37-39; legendum: « ... Ecclesiarum Otientalium, ubi sunt
simul optimi meriti presbyteri coniugati, et multi qui, cum omnibus episcopis,
perfectam castitatem setvant, multimodam tamen convenientiam cum sacerdo-
tio habet ».

N. 14, pag. 36, linn. 35-39: legatur: « His omnibus convenientiae rattonibus
gradatim in Ecclesia Occidentali, non obstantibus in decursu temporum difficul-
tatibus {quasi immensis), solos ad sacerdotium wvocari qui prius continentiam seu
coelibatum devoverint, statutum est. Ttaque legem coelibatus Sacrosancta haec
Synodus non immutat ».

N. 14, pag. 38, linn. 825: legatur: « Denique, pet praxim castitatis et evan-
gelicae paupertatis magis magisque liberati, instanter invitantur ut, “non guae
sua sunt singuli considerantes, sed ea quae illorum”, in se sentiant quod et in
Christo Iesu, qui “semetipsum exinanivit formam servi accipiens”, “factus oboe-
diens usque ad mortem” {Phil. 2, 5.9). Ad sese ergo Christo oboedienti confot-
mandos, voluntatem propriam per oboedientiam servitio Dei ac fratrum totam
dedicent, in spiritu fidei accipientes ex exsequentes quae a Superioribus legitime
statuuntur vel commendantur. Tali enim modo necessitudinem petficiunt cum
fratribus suis in ministerio, maxime autem cum eis quos Dominus rectores visi-
biles Ecclesiae suae constituit, et ad aedificationem operantur Corporis Christi,
quod “per omnem iuncturam subministrationis” crescit (cf. Eph. 4, 11-16). Quae
oboedientia, quae ad maturiorem libertatem fillorum Dei eos adducit, minime im-
pedit quominus in munere suo exercendo propria incepta sua fidenter proponant,
parati ad illorum judicio se subiciendum qui supremum in Ecclesia Dei regenda
munus exercent ». Ratio:

1. ut significetur etiam indoles apostolica oboedientiae {secundum Phil. 2);
2. Oboedientia, ne infantilis fiat, propriam responsabilitatem non aufert;

3. melius est positive loqui de deditione voluntatis quam de abrenuntia-
tione voluntatis.

Addenda. N. 2, pag. 14, linn. 23-24: legatur: « Verbo enim salutari in corde
infidelium suscitatur et in corde fidelium alitur fides, qua congregatio christiano-
rum coalescit... ». Ratio: ut melius etiam aspectus missionarius habeatur.

N. 2, pag. 14, lin. 38 - pag. 15, linn. 1-7: legatur: « gaudent. Sive igitur
conversatione sua inter gentes bona ipsos detrectantes ad Deum glorificandum
praeparent (I Pt 2, 11-16; Me 3, 14-16); sive explicite mystetinm Christi non
credentibus annuntiant (1 Pz 3, 13), sive catechesim christianam tradunt vel
Ecclesiae doctrinam explanant, sive sui temporis quaestiones sub luce Christi trac-
tare student, eorum est semper utiliter docere omnesque ad conversionem et ad
vitae christianae perfectionem instanter invitare. Ita ministerium verbi multifor-
miter exercetur, secundum diversas audientium necessitates et praedicantium cha-
rismata ». Ratio: ut de facto aliquid amplius dicatur, quam mera propositio:
« hoc ministerium verbi multiformiter exercetur » (pag. 15), linn. 5-6).

4

Em.mus P, D, IOANNES carp. LANDAZURI RICKETTS
Archiepiscopus Limanus

Venerabiles Patres.

Schema decreti de ministerio et vita presbyterorum in genere valde
placet: textus procul dubio magna cum cura emendatus est et in actuali
sua forma bene manifestat aestimationem, gratitudinem ac sollicitudinem
quam sentimus erga sacerdotes, illos dilectissimos cooperatores nostros
in vinea Domini. Titulo autem speciali gaudemus de illis quae de sacer-
dotum vita spirituali dicantur, dum simul laetamur de sapientibus not-
mis quae proponuntur circa aequam retributionem et praevidentiam
socialem in presbyterorum favorem.

Aliqua tamen emendanda esse videntur. Recte enim schema insistit
in momento praedicationis Evangelii, quae temporibus anteactis hic
illicve forsan aliquomodo neglecta fuit, Sed, dum hanc schematis insisten-
tiam in praedicatione verbi ex corde approbo, simul tamen proponere
velim ut clarius, cohaerentius et loco multo magis centrali agatur de
momento sacrificii eucharistici in sacerdotum ministerio et vita.

I - De momento sacrificii Eucharistici quoad ministerium sacerdo-
talem.' In actuali schemate utique hac de re sermo fit ..” et interdum
etiam transcendentale momentum sacrificii eucharistici extollitur, non
tamen — uti oporteret — muneris sacerdotalis descriptio ultimam suam
inspirationem et profundiorem suam vim ac unitatem haurit ex hoc
augusto fidei nostrae mysterio. Immo aliquando deprehenditur tenden-
tia res ita proponendi ac si praedicatio ...> reliquis activitatibus sacerdo-
talibus longe praestaret ac esset, absolute loquendo, principalioris seu
praecipui momenti.

Sic, v. g., in pag. 14, lin. 27, aliqua recens additio ad textum in-
venitur quae sic legitur: « Cum ergo praedicatio Evangelii sit praeci-
puum episcoporum munus, primus quoque munus presbyterorum est,
una cum episcopis eisque moderantibus, praeconium salutis omnibus
annuntiare ».

Ex huiusmodi parallelismo* inter munus episcoporum et munus
presbyterorum, redactores affirmare volunt® munus primum sex * prae-
cipuum presbyterorum esse praedicationem verbi.” Iamvero, haec affir-
matio non absolute recta et exacta et ergo corrigenda esse videtur. Re-
dactores enim, qui in nota 11 hanc suam affirmationem iustificare sata-

gunt ex aliquibus documentis antiquioribus et ex ipso quoque Concilio
Tridentino, non videntur animadvertisse textus allatos agete de exerci-
tio potestatis iurisdictionalis et hierarchicae solis episcopis typice pro-
priae et non de exercitio potestatis sacramentalis Ordinis seu exercitio
illius potestatis quaec —— secundum ideas tunc temporis vigentes et
adhuc minus claras et distinctas — communes erant episcopis et sacer-
dotibus secundi ordinis.

Est proinde verus anachronismus, si haec verba documentorum anti-
quorum — praeter eorumdem sensum et sine dubio contra intentio-
nem ..." suorum auctorum — in nostro textu conciliari citantur absque
qualificatione et interpretatione debita. Dubium enim esse nequit haec
verba a lectoribus modernis ita intellectum iri ac si praedicatio ...” esset
sic et simpliciter totius activitatis episcopalis et sacerdotalis exercitium
praecipuum. Quod sane non est verum et cum authentica traditione
catholica componi vix potest.

Accedit quod in n. 28 constitutionis dogmaticae de Ecclesia Conci-
lium Vaticanum II nuperrime disertis verbis docuit quod sacerdotes
suum munus sactum « maxime exercent in eucharistico cultu vel synaxi,
qua in persona Christi agentes eiusque mysterium proclamantes, vota
fidelium sacrificio Capitis ipsorum coniungunt et unicum sacrificium
Novi Testamenti, Christi scil. Sese Patri immaculatam hostiam semel
offerentis ...", in sacrificio Missae usque ad adventum Domini.." re-
praesentant et applicant ». Tandem in hoc ipso schemate de ministerio
et vita presbyterorum, in pag. 33, lin. 6 legimus quod in mysterio sanctae
Missae « munus suum praecipuum sacerdotale ™ sacerdotes exercent ».

Quibus omnibus perpensis ¥ propono ut ..." integer textus schema-
tis sub hac luce accurato examini critico subiciatur et provideatur ne
— cum aliquo detrimento momenti sacrificii eucharistici — principalio-
res partes solummodo praedicationi ..."” tribui videantur.

I1 - De momento sacrificii eucharistici quoad vitam sacerdotalem.’
Etiam in altera parte schematis quae de presbyterorum vita, praesertim
de eorum sanctitate agit, pro mea sententia, profundiori modo procedere
oportet ex ipsa natura et dignitate sacrificii eucharistici in quo sacerdo-
tes specialissimo modo Christi personam gerunt. Christus autem sacer-
dotium Novae Legis instituit in Cena Novissima « qua nocte tradeba-
tur » in memoriam transitus sui ex hoc mundo ad Patrem, quando per
sui sanguinis eflusionem nos redemit in cruce.

Qui ergo personam Christi Sacerdotis gerunt, eo ipso peculiari ra-
tione coniuncti esse debent Christo qui pro salute mundi animam suam
posuit. Spiritualitas ergo typice sacerdotalis esse debet spiritualitas sacri-

ficii et crucis, abnegationis et mortis cum Christo qui simul est Sacer-
dos et Victima.

Sincere fateor hanc ideam vere fundamentalem in theologia de sanc-
titate et sanctificatione sacerdotali non adaequate videri exprimi in
schemate et ..."” hanc ob rationem tota expositio™ a nn. 11-16 ultima-
tim vi et unitate organica carere wvidetur.”

Multa bona et optima dicuntur, v. g., de consiliis evangelicis in vita
presbyterorum, et in specie de perfecta propter Reghum caelorum conti-
nentia; sed praeter fugacem quamdam- allusionem ad Christum victorem
mortis, nihil audimus de alio ez quidem praecellenti™ motivo coeliba-
tus ...”, nempe de pleniore et perfectiore coniunctione cum Christo,
quae summopere decet illos qui sacrificium Christi Sacerdotis quotidie
in terris renovant et Corpus dominicum fidelibus porrigunt.

Etiam ex hoc capite summopere proinde interest ut tota doctrina
schematis sub hac luce attentius consideretur et emendetur.

Faxit Deus ut hic textus conciliaris rite emendatus dilectissimis sa-
cerdotibus atque cooperatoribus nostris sit validum adivtorium in vita
eorum sacrificiis plena et ut per ipsum confirmentur in generositate sua
ac semper magis digni fiant nobilissima electione qua Christus Domi-
nus illos vocavit ad participationem proprii sui Sacerdotii. Dixi. Gratias.

2

In textu scripto tradito: ' deest. (v. g.in pag. 13, lin. 9; in pag. 15,

lin. 37; in pag. 18, lin 27; in pag. 32, lin. 39). ¥ Evangelii. * pa-
rallelismo qui in hac propositione ponitur. > manifeste patet redactorum
affirmatio. ¢ hoc est. 7 Evangelii. 8 venerabilium.
* Evangelii. W (cf. Hebr. 9, 11-28). ef, 1 Cor. 11, 26).
12 deest. B visis. ¥ expungantur vel congruo modo emendentur

verba schematis quae affirmant: « Cum ergo praedicatio Evangelii sit praecipuum
episcopotum munus, primum gquogque munus presbyterorum est, una cum epi-
scopis eisque moderantibus, praeconium salutis omnibus annuntiare ». Et in genere
propono ut. 5 Evangelii. % deest. 7 vix non. B to-
tam expositionem. ¥ deest, % deest. 1 quod sine dubio
maximi momenti est.

5

Emmus P, D. LEO IOSEPH carp. SUENENS
Archiepiscopus Mechliniensis-Bruxellensis

Venerabiles Paires,

Textus recognitus ...! textum anteriorem longe superat. Attamen

timemus ne nondum plene respondeat aspirationibus generosis sacerdo-
tum nostrorum ...,

50

Doctrina exposita est quidem solida ...%; sed ...! saepe remanet nimis
conceptualis et guasi intemporalis®, vel, contra, se refert® ad regimen
christianitatis iam superatum, Nimis remota manet a quaestionibus quas
sacerdotes huius temporis movent de seipsis in vita sua concreta et quo-
tidiana.

Sacerdotium ..." habet suas exigentias intrinsecas, ideoque perma-
nentes. Et ..° fundamentalem responsionem ad suas inquietudines sa-
cerdotes solummodo possunt invenite in fide semper profundiore, iz #2y-
sterio® sacerdotii Christi, quod participant. Sed hoc posito non omnia
dicta sunt. Nam realitates sublimiores habent etiam suos aspectus exi-
stentiales, de quibus optime locutus est card. Dépfner.® Situatio con-
creta sacerdotii mutatur cum temporibus. ..." Nisi sacerdotii considera-
verimus situationem concretam hodiernam, Concilium nostrum in pe-
riculo versatur, ne tandem unum ex suis finibus pastoralibus maximis
attingere non plene valeat.”

Iam vero nota characteristica huius situationis hodiernae est quod
multi sacerdotes semper maiorem difficultatem sentiunt in inveniendo
suum locum proprium tum in mundo guam © in Ecclesia.

In mundo .., quia mundus hodiernus amittit fidem christianam,
immo ipsum sensum sacri. In tali mundo, sacerdos apparet ut alienus,
et alienationem suam fert cum dolore. Difficultas laboris in dies crescit.
Nostri sacerdotes dialogum quaerunt, sed homines innumerabiles mini-
sterium sacerdotale non agnoscunt. Nostri sacerdotes contactum quae-
runt; ut dicit schema, volunt « esse fratres inter fratres », sed hoc fa-
cientes sentiunt modo acutiore paradoxon sui ministerii: in medio
mundi a mundo segregari propter Evangelium.

Difficultas inveniendi locum proprium adest guogue ® in ipsa Eccle-
sia. Presbyteri interdum questi sunt quod Concilium, inter episcopos
et laicos, ipsorum oblitum esset. Promotio laicorum eis ansam praebet
interrogationi: ... quanam ratione, praeter ministerium sacramentale,
necessarii sunt presbyteri?

Huic multimodae difficultati schema nostrum dat principia solutio-
nis, dummodo attente legatur. Sed haec principia disperguntur in textu
male articulato et illogice concatenato ...”. Pars secunda wvix cobaeret
cum priori.”® Videatis, e. g., sub n. 11, exhortationem ad sanctitatem
sacerdotalem, ubi admonetur sacerdos de periculis sui ministerii prius-
quam doceatur de petfectione quae ab eo oritur! Fusius ceteroquin de
bac re tractavit card. Léger.”

Ttaque, ut textus melior reddatur, praesertim in secunda parte,
optaverimus ut melius exprimat relationes sacerdotis cum Dowmino,”
cum collegio episcopali ef ... cum laicis.

1. Cum Domino nostro.” Presbyter non ministrat primum et prae-
cipue communitatem quae eius viribus humanis indigeret, sed Iesum
Christum, qui eo indiget ad vocandam suam communitatem annuntiando
Verbum Salutis, ad congregandam suam communitatem circa Euchari-
stiam, ad ducendam suam communitatem ad Patrem. Sacramento Chri-

sti presbyter fit capax huius muneris, gratia Christi agit in persona
Christi®

Quare haec magna doctrina non magis evolvatur, ita ut totum schema
pervadat, tamquam eius anima? Ita melius intellexerimus presbyterum
esse virum consecratum, et ejus ordinationem sacerdotalem exigete
maximam sanctitatem.

Hic addamus tres breves animadversiones ... Si Sacrificium eucha-
tisticum est centrum mysticum cum vitae presbyteri tum communitatis
ecclesialis, quare bis praesentatur devotio erga Eucharistiam ut mere
subsidium congruum inter plurima alia, ad continentiam servandam atque
vitam spiritualem colendam? Secundo, quare schema nostrum ® loqui-
tur tam parum de Spiritu Sancto? Tertio, quare tantum obiter loquitur
de Matre Tesu? Nonne sumenda esset occasio ostendendi verum et spe-
cificum locum Mariae in vita sacerdotali?

2. Cum Collegio episcopali. Schema nos remonet missionem apo-
stolicam Christi ad presbytetos pervenire per hierarchiam. Et revera
sunt episcopi qui eos vocant ad participandum suum ministerium et ...
responsabilitates. Suum ministerium: inde sequitur necessaria et per-
severans subordinatio ...”, sed etiam responsabilitates episcopi ...*. Ergo
oboedientia quae a sacerdotibus requiritur non potest interpretari ut
submissio passiva, ut demissio personalitatis ...

Tandem,” relationes cum laicis. Schema nostrum non satis wrget
originalitatem missionis presbyteri,” praesertim in eius munere evange-
lizatoris et ducis populi ...”. In hac linea urgens est in mentem revocare
quod presbyter est animator et ordinator evangelizatorum laicorum.
Detegit et suscitat apostolos laicos, qui secus saepe remanent passivi et
inertes « quia nemo nos conduxit ». Discernit eorum varia charismata,
in opus apostolicum commune multimode utenda ..”. Presbytet, dum
habet respectum dignitatis et libertatis laicorum, dum * exoptat ut in
dies progrediantur ad maturitatem pleniorem, habet munus proprium
ac indispensabile ut fidelium pater, fidelium * suscitator, moderator et
formator. Optaverimus ut hic resumantur regulae quae S. S. Pius XII
olim dabat praedicatoribus quadragesimae, cum dicebat presbyterum
habere officium triplex: officium cooperatores detegendi, officium coope-

ratores efformandi, officium ...* eis dandi possibilitatem agendi atque
radiandi.

Liceat nobis tendem * meliorem ordinationem materiarum schematis
in scriptis proponere. Dixi. Gratias.

In textu scripto tradito: ' schematis de ministerio et vita presbyterorum.

2 qui sunt nostti cooperatores propinquiores ac intimiores. * et profunda.
Et laudandus est conatus ad eam coniungendam cum doctrina constitutionis dog-
maticae Lumen Gentium. 1 ipsius enarrationes. * remanent nimis

conceptuales et quasi intempotales. ¢ referunt. " uti nos quidem
omnes scimus. § yltimam ac. ’ contemplando et amando myste-
rium. 1 deest. I Hodiernam situationem debemus considerare

maxima cum sollicitudine, Nisi hoc fecerimus, non poterimus efficaciter adiuvare
sacerdotes nostros dum illi conantur redinvenire sensum plenum ministrationis
Domini ad quam vocati sunt, et hanc suam vocationem revivificare lumine fidei

renovatae. Iterum dicimus:. 2 nequeat. B tum. B pri-
mum. B deest. % i omnes christifideles iam sunt sacerdotes,
teges et prophetae, et omnes debent esse apostoli et missionarii. 7 Stylus
caret nervositate et virilitate. ® sub specie ordinis placet minus quam
pars prior, cum qua vix cohaeret. % deest. % 1. cum Tesu Chri-
sto; 2. A3, 2 Cum lesu Christo. In initio schematis exponitur

paucis sed exactis verbis ministerium presbyterorum participare arcte et intime
ad congtegandum populum Dei aedificandumque Corpus Domini. Presbyter spe-
ciali modo Christo Sacerdoti configuratur, ita ut... in persona Christi Capitis, Ma-

gistri, Pontificis et Recroris agere valeat », B ipsius. B criti-
cas, % deest. * snas. 2 gacerdotum sine qua non iam
facerent opus apostolicum. # quia sunt « coadiutores » et « consiliarii »,
immo et « amici » (n. 6). ¥ E contrario: oboedientia sacerdotalis omnes

divitias personae, omnes capacitates inventivas mobilitant, operi apostolico gene-
rose servituras. Timendum est ne verba quae sub n. 14 inveniuntur, nempe « ab-
renuntiatio proprize voluntati », quae quidem sunt traditionalia, sed nihilominus
peticulosa, propter situationem et problemata concreta sacerdotum hodiernorum
ab eis male intelligantur. 3, 3 praeeunte constitutione Lumen
Gentium recte docet missionem presbyteri esse missionem ministerii in medio po-
puli Dei. Tamen haec notio ministerii profundius scrutanda est, ita ut percipiatur
originalitas missionis presbyteri, 32 Nam presbyter participat speciali modo
munus propheticum et regale Christi, in arcta unione cum missione collegii epi-
scopalis. % Ad hoc requiritur cognitio concreta variarum organisationum
apostolatus laicorum. % dumque. % deest. % denique.
7 deest. :

Animadversiones additae:

Textus huius schematis male articulatur. Pars I et pars II inter se non co-
haerent. Si tempus desit ad ordinationem prorsus novam, saltem melior ordinatio
fiat materiarum et numerorum nunc existentium. Sequitur exemplum talis ordi-
nationis facilis. -

[ - De ministerio presbyterormm, Introductio: de ministerio apostolico in
genere {n. 1).

A) Tres dimensiones. a) Vocatio ad fidem et educatio fidei (n. 2); &) Celebra-
tio sacramentorum (i. e. sigillorum fidei) et consecratio ad missionem (n. 3);

¢) Aedificatio et animatio communitatis missionariae propter salutem hominum
(n. 4),

B) Relationes fundamentales. a) Presbyteri cum populo christiano (n. 8);
b) Presbyterorum cum collegio episcoporum (nn. 6, 9); ¢) Presbyterorum inter
seipsos {n. 7). Nota de cura vocationum (n. 10).

IT - De wita presbyterorum. A) De sanctitate (nn. 11-12); B) De unitate et
harmonia (n. 13); C) De reditu ad fontes: a) De vita interiore (n. 15); &) De stu-
dio (n. 5); D) De consiliis evangelicis (nn. 14, 16, 17, 18).

Ad prooemium. Hoc prooemium est grandiloquium et inutile, et proinde vi-
detur omittendum. Nihil enim realiter dicitur de presbyteris quod non dici
poterat de laicis eorumque sacerdotio regali.

Pag. 12, linn. 7-12 legatur: « Christus Dominus, ad gloriam Dei celebrandam
populumque Eius pascendum, ... qui, virtutem perennis sui sacerdotli exercendo,
fratribus inservirent ». Ratio: aspectus theocentricus sacerdotii videtur exprimen-
dus ab ipso exordio schematis. Verba « semperque augendum » non sunt essen-
tialia, siquidem idea « augendi » includitur in idea « pascendi ». Idem dici potest,
mutatis mutandis, de verbis « propriamcue suam actionem salvificam manifestam
reddendo » relate ad verba « virtutem perennis sui sacerdotii exercendo » et « fra-
tribus inservirent »; quae verba (« propriamque... reddendo ») insuper non « lo-
quuntur » sensibilitati modernae.

Pag. 12, lin. 18 legatur: « Presbytetis legitime tradunt, ... ». Rafio: hoc fac-
tum est permanens in Ecclesia. Mutatio proposita etiam corrigit errorem concor-
dantiae immediate sequentem («ut sint» loco «ut essent »). Obiici nequit
hunc textum esse citationem const. dogm. de Ecclesia, nam citatio est implicita,
non autem litteralis.

Pag. 13, lin. 5 legatur: « ...qua Presbyter intimiore modo ». Ratio: adiecti-
vom paulo minus commune quam « specialis » desideratur, praesertim post « pe-
culiatis » in linea praecedenti.

Pag. 14, linn. 24-25 legatur: « ... qua congtegatio fidelium in Christi Corpus
coalescere incipit, secundum illud apostoli... ». Ratio: idem dicitur in hac sen-
tentia unificata, et vitatur oppositio personarum (3® persona in « coalescit » et
prima in « incipimus »). De stylo cf. Livitm 1, 8, 1: « multitudo coalescit in
populi unius corpus ».

Pag. 16, lin. 3 legatur: « ... fwunt Corpus Christi mysticum. In Sanctissima
Eucharistia... ». Ratio: haec § ab initio usque ad pag. 16, lin. 8 laudabilem praebet
unitatem imaginum (Panis, Cato, Corpus), quae imagine Templi rumpitur sine suf-
ficienti ratione; lin. 3 proinde videtur omittenda.

Pag. 16, linn. 6-8 legatur: « ...ipse scil. Christus, Pascha nostrum panisque
vivus vitam praestans hominibus, Est ergo...». Vel: «ipse scil. Christus, vitam
praestans hominibus per Carnem suam Spiritu Sancto vivificatam et vivificantem ».
Ratio: caro DNI.C. saepe et recte describitut ut « panis vivus» ita ut diffi-
cile est imaginare Panem vivum (= Carnem D.ni) ut vitam praestantem hominibus

per Carnem suam. Aliqua simplificatio requiritur. Prima suggestio videtur prae-
ferenda, quia Cato Christi non est exclusivum instrumentum Redemptionis nostrae.

Pag. 16, linn. 22-24 legatur: « Fideles ducant presbyteri ad inveniendum et
gustandum in ipsis liturgicis ritibus medullam sincerae orationis et eos... ». Ratio:
« ostendere fidelibus medullam inveniri etc.» est potius magisirale gquam pa-
storale.

Pag. 17, lin. 35 legatur: « Parum proderit caeremonias, etsi pulchras, vel
consociationes, etsi florentes, curare...». Ratio: parallelismus inter duo adiectiva
(« pulchras » et « numerosas ») claudicat.

Pag. 18, linn. 20-21 legatur: « Maxima tandem sit sollicitudo aegrotantium
et motientium ». Rafio: non est satis evidens presbyteros, lin. 3 ultimum nomi-
natos, esse subiectum verbi « sint ». Sollicitudo contra stat in optimo paral-
lelismo cum « cura », lin. 15.

Pag. 18, linn. 34-38 legatur: « ...debet. Erga animas ad Christum adducen.
das veram maternitatem exercet ecclesialis communitas, caritate, oratione, exem-
plo, poenitentiaeque operibus ». Rafio: novus ordo verborum a textu recognito
praebitus non est optimus: textus supra propositus videtur sufficienter respon-
dete motivo in nota () indicato. Quidquid sit de ordine verborum qui praeferatur,
certe delendum est «insuper », nam haec sententia nihil facit nisi explicare
id quod implicite iam dictum est. In textu supra proposito expungi potest adiec-
tivam « sua », quod est inelegans.

Pag. 18, linn. 39-43 legatur (sine nova §): « Nam ipsa instrumentum efficax
constituit quo nondum credentes ad Christum alliciuntur, quoque fideles debi-
liores excitantur, aluntur roboranturque ad pugnam spiritualem ». Ratio: secunda
pars sententiae (« quo denique... ») fere idem dicit ac sententia praecedens
(linn, 34-38) et potest intelligi ut ipsius explicatio, unde debet cum ea coniungi.
« Quoque » = «et quo ».

Pag. 20, linn. 27-33 legatur: « Pariter utilis erit constitutio bibliothecarum,
etiam itinerantiom ». Ratio: reliquae 5 linn. expungi possunt, quia utilitas biblio-
thecarum patet omnibus, neque reducitur eis quae linn. 30-33 indicantur.

Pag. 20, linn. 34-38 sunt expungenda. Legatur: « Considerent demum epi-
scopi... ». Raffo: haec § textui emendato addita non « evidentius demonstrat ne-
cessitatem horum cursuum renovationis pro Presbyteris » (cfr. J) quam iam ex
contextu apparet.

Pag. 26, lin. 4 expungatur « iustitiam », et legatur: « sectentir fidem, spem... ».
Ratio: hac correctione vitatur duplex mentio iustitiae (cf. lin. 13) et melius in
Iuce ponitur distinctio inter duas categorias virtutum.

Pag. 27, linn. 4-5 legatur: «illorum qui a praxi sacramentorum defecerunt,
et etiam illorum qui...». Ratio: verba «immo forsan a fide » redundant, cum
ili qui a fide defecerunt Christum Salvatorem non iam agnoscant.

Pag. 33, linn. 22-34 legatur: « ...ita colant, ut, opus suum in dies perfectius
complentes, ipsi magno animo ulterius progrediantur ». Vel: « ... ita colant, ut,
opus suum in dies perfectius complentes, ipsi magno animo ulterius progrediantur;
spes eorum firma consistat pro fidelibus suis... qua et ipsos Deus exhortatur
(cf. 2 Cor. 1, 4) ». Ratio: haec longa additio decipit tam forma quam substantia.
Textus utl stat est inflatus,

Pag. 36, linn. 6-8 emendentur vel expungantur. Ratio: convenientia perfectae

continentiae illustratur exemplo Ioannis et Pauli, non autem apostolorum in ge-
nere quos non patet uxotres suos reliquisse absolute, ita ut citatio Le. 5, 2 non
sit ad rem.

Pag. 36, linn. 812 legatur: «..Convenit etiam ut, exemplum Domini
Eiusque Matris sequentes, Dei familiam liberius ministrent, paternitatem ... ».
Ratio: tota sectio, nempe linn. 8-14, indiget aliqua simplificatione ut facile in-
telligatur. Practice, si idea praedicationis perfectae continentize fidelibus retinea-
tur, alibi reportanda est, quia hic impedit sequentiam logicam. Hac idea ex hoc
loco remota, duae ideae guae remanent bene connectuntur. Attamen «ita ut»
(lin. 12) est expungendum, quia non introducit veram consequentiam.

Distinctio logica inter peticopen praecedentem (linn. 3-8) et hanc pericopen
(linn. 8-12) sufficiens est ad requirendum punctum inter eas, eo magis quod
lin. 14 incipit nova sententia introducens consequentiam (« Missio enim...»)
huius sententiae {linn. 8-14).

Pag. 37, linn. 14-16 legatur: « ... ardens vita spiritualis, ac denique illa
omnia... ». Ratio: « congrua subsidia » quae hic enumerantur pertinent ad cate-
gorias prorsus diversas. Factum quod virginitas est gratia, quae mediis superna-
turalibus debet protegi, bene ostensum est in lineis praecedentibus; ex alia parte,
« devotio erga SS. Eucharistiam et B. V. Mariam » non sunt citanda simul cum
subsidiis hic enumeratis, sed in contextu meliore et magis theologico, cum qua-
dam amplitudine. « Ardens vita spiritualis » (lin. 14) e contra non offendit in hoc
contextn, et potest stare. Si correctio hic proposita acceptatur, restituitur unitas
pericopes, ita ut brevior facta melius convincat.

Pag. 37, linn. 25-26 legatur: « ...cum Christo... (cf. 1 Pz. 3, 18) miro modo
consociamur ». Ratio: « conformari » (ni fallor) non construitur cum « cum »,
Insuper, hic est superfluum. Denique, mox (in lin. 29) inseretur, et in lin. 23
nomen « forma », eiusdem radicis, invenitur. Propter has tres rationes videtur
omittendum. « Miro modo » additur ad formam finalem pleniorem reddendam.

Pag. 37, lin. 36 - pag. 38, lin. 7. Hae 14 lineae egent sedula recognitione, etiam
sub respectu styli. Lin. 40, usus vocis « perfectio » est mirus. Fortasse expungi
potest ita ut legatur: « ... exercitium “vitae apostolicae”... non solis religiosis
reservati » (vel: « commendari »).

Pag. 38, lin. 27 - pag. 39, lin. 5. Haec § tota indiget emendatione, et quia
male articulatur, et quia pelagianismum redolet {in specie lin. 34 usque ad pag. 39,
lin. 2). Recte instat textus necessitatem mortificationis etc., sed non clare subordi-
natur humana mortificatio Cruci D.N.I.C. et gratiae quae ab ea defluit. Item, Spi-
ritus Sanctus, etsi bis nominatur, non profunde penetrat totam hanc doctrinam
sicut debuerit (esset Ipse optimus Principium unitatis totius n. 13, immo totius
cap. IT). In specie, Spiritus Sanctus vivificat « missionem apostolicam » (pag. 39,
linn. 3-4), sed in omnibus eius aspectibus, non exclusa mortificatione « pasto-
rali » de qua supra; ideoque non est aequum dicere « Memores quoque sint... »,
ut pag. 39, lin. 3 dicitur.

Pag. 39, linn. 15-19. Haec subsidia non cohaerent inter se, cf. pag. 37,
linn. 14-16. Alibi et alio modo (magis profundo, amplo et theologico) debet dici
« magni faciant cultum SS. Eucharistiae et devotionem erga B. Virginem ».

6

Em.mus P. D. LAURENTIUS carp. JAGER
Archiepiscopus Paderbornensis

Venerabiles Patres,

Schema nostrum arduum opus aggreditur; quod hucusque in nullo
alio Concilio tali perscriptione effectum est. Certo certius varia priora
Concilia normas vitae et ministerii sacerdotalis statuerunt, sed nunquam
totum ambitum huius propositi in unum decretum comprehendebant.

Hoc maxime elucet in decretis Concilii Tridentini, e quibus revera
novum exemplar sacerdotis praeformebatur. Etenim Tridentina Synodus
in vita et actione sacerdotali reformanda, mirando modo ad verum per-
duxit duo principia et continuitatis et progressus. Sed illud renovati
presbyteratus exemplar componendum est ex variis elementis quae in
multis tridentinis decretis dispersa inveniuntur.

Nostrum autem Concilium renovandi presbyteratus normas concor-
des et congruentes in unam speciem colligere nititur, ut servata Eccle-
siae traditione, novis huius temporis necessitatibus provideat. Hoc in
opere arduo atque difficili schema nostrum discussioni conciliari soli-
dum praebet fundamentum.

Ex iis, quae adhuc perfici possint, unum solummodo exemplum
suppono: schema nostrum de natura presbyteratus loquens declarat,
presbyteros virtutem perennis sacerdotii Christi exercere ...' et agere in
persona Christi, qui munus suum sacerdotale in sacra Liturgia iugiter
exercet ...}

Propono, ut hoc in contextu Spiritus Sancti operatio memoretur se-
cundum ea, quae in constitutione de Ecclesia dicta sunt. Etenim secun-
dum epistolam ad Hebraeos .., Christus in ara crucis per Spiritum Sanc-
tum semetipsum obtulit immaculatum Deo. Unus idemque Spiritus
Christi, quo cooperante Christus per mortem suam mundum vivifica-
vit ...}, adest et operatur etiam in sacrificio Missae. Spiritus enim Sanctus
ipsum sacerdotem participem efficit sacerdotii Christi eumque aptum
reddit personae Christi gerendae ...’

Alias propositiones, quia partim hic iam dictae sunt, praetermitto
et una cum singulis emendationibus noviter proponendis in scriptis
tradam secretariatui generali. Gratias.

In textu scripto tradito: ' (pag. 12, lin. 10). ! (pag. 13, lin. 7;
pag. 15, lin. 24). 3(9, 14). % (cf. secundam orationem ante
communionem eucharisticam in Missali Romano.

% (cf. const. de Ecclesia, art. 7, 7; art. 21, 2).

Emendationes additae:

Pag. 13, lin. 23 deleatur verbum « cetetis », Ratio: quia est supetflua et
inutiliter afficit carsum linguisticum textus.

Pag. 13, linn. 34-37: verba « Hoc exemplum... missi sunt » auferantur, quia
superflua. Ratio: iam in eadem pag. 13, linn. 21-24 eadem sententia verbis bibli-
cis dicitur.

Pag. 14, lin. 7: loco verbi « extranei » dicatur potius « alieni ». Ratio: verbum
« extranei » nimis alludit ad statum sociologicum ab omnibus aliis separatum.

Pag. 15, lin. 42: post verbum « instanter » addatur « atque incenso animo »,
vel «et ferventi animo », vel « divino Spiritu afflatus ». Rafio: quae in textu
emendato verbis Lucae Ev. (Lc. 12, 49 « ignem veni mittere... ») dicebantur, hic
in textu recognito saltem aliquo modo retineantur.

Pag. 16, lin. 28: loco verborum « orando petficere » dicatur; « orando viva
fide implere atque petficere ». Ratio: ut clarius appareat, sacerdotem in spiritu
fidei et orationis sactis actionibus fungi debere.

Pag. 17, linn. 33-37: loco verborum « si de educatione... habeatur » potius
dicatur: « nisi ordinentur ad educandos homines ad maturitatem christianam asse-
quendam ». Ratio: ne false intelligatur, inter caeremonias consociationesque et
educationem ad maturitatem necessario adesse oppositionem. Revera enim ipsae
caeremoniae atque consociationes servire possunt educationi promovendae.

Pag. 19, linn. 14-15: loco verborum « explanare... accommodatis » potius
dicatur: « explanare et verba ad mentem etiam ineruditorum diligenter accom-
modare valeant. Caveant praeterea, ne proprias suas opiniones quasi novas huc-
usque ignotas proferentes offendiculum ponant infirmis vel etiam scandalum cre-
dentibus ». Ratio: non desunt — id quidem verum est — praedicatores qui in-
certas suas opiniones theologicas vel exegeticas audacter Evangelio immiscentes
impetum faciunt in credentium animos eosque hoc modo perturbant vel etiam
eorum fidei firmitati offendicula afferunt.

Pag. 24, linn. 39-40: loco verborum « necesse est... foveatur » dicatur: « ali-
qua vita communis vel aliquod consortium vitae inter sacerdotes foveatur, quae
tamen... (ut in textu) ». Ratio: verbum « vita communis » nimis assimilat hoc
consortium vitae regulis vitae religiosorum. Ideo verba « necesse est» aliquo
modo mitigentur oportet.

Pag. 34, linn. 5-6: loco verborum « visionem.., supernatutalem » potius di-
catur: « Deum rerum omnium principium et finem atque gratiae et gloriae largi-
torem pie meditentur ». Ratio: ne videamur innuere, problemata huius mundi
antea memorata per « visionem supernaturalem » uti talia solvi posse.

Pag. 34, lin. 9: loco verborum « unionem cum Christo » potius dicatur « sa-
pientiam Christi ». Ratio: « Unio cum Christo » magis respicit vitam asceticam
et mysticam vel sacramentalem, dum in hoc loco — nisi fallor — potius agatur
de vera « sapientia » Christi acquirenda, quae de rebus humanis sub lumine fidei
donis Spiritus Sancti illustratae recte iudicat.

Pag. 37, lin, 36: loco verbi « Sciant » dicatur « considerent ». Ratio: ne videa-
mur quasi obligationem moralem imponere velle nec praetermittamus circum-
stantias rerum, quae saepius talem vitae formam impossibilem faciunt.

Pag. 37, lin. 42: loco verbi « optime » potius dicatur « laudabiliter » vel
aliquod simile. Ratio: est fere eadem ac supra. Nam verbum « optime » nimis
extollit hanc specialem formam vitae presbyterorum in mundo.

Pag. 38, lin. 27: post vertbum « Presbyteti » inseratur verbum « perseve-
ranter » vel « constanter », Rafio: textus emendatus loquebatur de « oratione
continua ». Quod verbum « continua » in textu recognito deletum est, quia forsan
impressionem dedit, quod sacerdos actualiter semper orationes fundere debeat.
Attamen perseverantia orationis aliquo modo exprimatutr in textu.

Pag. 38, post lin. 7, haec fere inserantur: « Gratias agentes pro omnibus
etiam terrestribus bonis, quibus ad vitam recte agendam iuvantur, ad hanc inte-
riorem libertatem proveniant, ut utantur hoc mundo tamquam non utantur et
nihil solliciti in Domino gaudeant semper (cf. Phil. 4, 4-6). Ratio: ut recta habi-
tudo ad res temporales verbis S. Pauli amplius illustrequr.

Pag. 12, lin. 10: post verbum « sacerdotii » inserantur verba « mediante
Spiritu Sancto ».

Pag. 13, lin. 6: post verbum « episcopalis » inserantur verba « per Spiritum
Sanctum ».

Pag. 15, in linn. 24-25, textus ita mutetur, ut legatur: «qui in Liturgia
exercet sacerdotale munus suum mediante Spiritu Sancto, qui unus idemque in
capite et in membris exsistit ». Rafio: liceat mihi cum omni modestia significare,
hanc ultimam additionem ideo commendari, quia in constitutione de sacra Liturgia
Spiritus Sancti operatio nimis breviter indicatur. Verba inserenda desumpta sunt
ex constitutione de Ecclesia, art. 7.

7
Em.mus P, D. ANGELUS carp. HERRERA Y ORIA

Episcopus Malacitanus

Venerabiles Patres,

Schema valde placet ...". Est enim aptum nostro tempori, sensu prac-
tico praeditum est,” spiritu evangelico imbutum.

Vellem autem apud vos facere duas considerationes ...*; unam, circa
sacram praedicationem; alteram, circa presbyterorum sociologicam in-
stitutionem.

Optime legitur in schemate, optime certe, prudenter interpretatum *:
« Cum enim praedicatio Evangelii sit praecipuum episcoporum munus,
primum quoque munus presbyterorum est, una cum episcopis eisque
moderantibus, praeconium salutis omnibus annuntiare, generali mandato
Domini respondentes: Funtes in mundum universum praedicate Evan-
gelium omni creaturae ».

De praedicatione verbi divini dixit suo tempore Benedictus XV, in
Encyclica Humani Generis Redemptionem: « Si circumspiciamus quam
multi sint qui verbo Dei praedicando dant operam, tanta occurret copia,
quanta fortasse numquam fuit antea. Si autem consideremus quo loco
sunt” publice ac privatim mores atque instituta populorum, crescit in
dies vulgo rerum quae supra naturam sunt, despicientia et oblivio; sen-

sim a christianae virtutis severitate disceditur maioresque ad probrosam
ethnicorum vitam quotidie regressus fiunt ..." Numquid sermo Dei talis
esse desiit, qualis ab apostolo dicebatur, vivus et efficax et penetrabilior
omni gladio ancipiti? Num gladii huius aciem usus diuturnitas hebeta-
vit? Vitio certe tribuendum est ministrorum qui non tractant, quem-
admodum oportet, hunc gladium, si is non omnibus locis vim suam
exerceat ».

A diebus Papae Benedicti ..., abs dubio, in melius processit prae-
dicatio evangelica. Certum est, autem, non tantum praedicari quantum
opus est; nec praedicari modo illo efficaci ut doctrina Evangelii ad po-
pulum perveniat. .." Loquor tantum de praedicatione simplici, quae
propria est omnium presbyterorum, nempe: de praedicatione homiletica.
De illa familiari expositione Evangelii, quae ad populum fit die domi-
nica, adaptata necessitatibus et adiunctis gregis, cui pastor adloquitur.

Agite vero. Factum omnibus evidens est non esse hodie proportio-
nem inter scientiam theologicam, quae in seminariis accipitur, et verbum
evangelicum, quod populo traditur. ..” Clerus saepe saepius ministeria
sacerdotalia suscipit quin ullas lectiones practicas efficaces circa prae-
dicationem homileticam discat. Presbyteri e seminario egrediuntur et
cognoscunt philosophiam, theologiam, Scripturam, Patristicam. Sed ul-
lam fere notitiam habent de modo communicandi populo Evangelium ex
ambone, qui quidem doctoris cathedra non est.

.Y Opinari audeo aliquid deficere in alumnorum nostrofum institu-
tione. Haec autem deficientia debet impleri extra seminarium, curriculo
studiorum expleto. Quomodo? ... Valde humiliter," aliquid adfero quod,
propria experientia teste, magnae est utilitatis.

Presbyter, qui studiis in seminario satisfecit; vel potius diaconus,
antequam sese ministeriis immisceat, per annum saltem vivere debet in
convictorio sacerdotali, extra seminarium, sacerdote experto moderante.
Omne fere tempus in ministerio verbi consumet. Concrete in homilia
accuratissime per hebdomadam preeparanda,* quam die dominica in ec-
clesiis vel in variis ecclesiis praedicaturus est. ..." In dictione veto cu-
randum est ut ..."* omnis ornatus litterarius cedat ordini et claritati idea-
rum. Sacerdos, vel diaconus, qui per annum huic labori incumbit, multas
quidem veritates recoluit, quas certe in seminario viderat, sed nunc alia
[uce: non iudicio mere scientifico, sed modo vitali ez practico *® ut cum
populo communicet. Ut Christus loquebatur.

Magni momenti erit ut sacerdos vel diaconus consuescat homiliam
meditatione et precibus ad Sacrarium fovere. « Ignitum eloquium tuum
vehementer », dicerem ego, textum sacrum casui accommodando.

.."° Existimo Heclesiam spiritualiter renovari, si fideliter adimple-

retur quod constitutio de sacra Liturgia " iubet aut suadet. Si, ut primum
ministerium, haberetur praedicatio homiletica dominicalis in omnibus
omnino Missis. Si quotidie, ut suadetur, fieret, maxime tempore Ad-
ventus et Quadragesimae, hortatio evangelica per tria momenta, facies
populorum immutaretur.

Multa quidem de dialogo dicimus. Encyclica Ecclesiam Suam nos
docet primam et praecipuam formam dialogi evangelizationem esse. ..."
Virtutem verbi divini © egregie expressit Dominus cum Teremiae dixit;
Accipe verbum « ut evellas et destruas et dissipes et aedifices et plantes ».

Secundo. Per totam vitam studentes, ut optime ait schema, sacer-
dotes debent esse. Simul ™ et disciplinas studiorum praebet et normas
pro praxi confert. Inter disciplinas vero, expresse sociologiam nominat.
Liceat autem mihi accurate distinguere duos veluti gradus in sociologiae
studio, quos episcopus in sua dioecesi habere prae oculis debet.

Unus est generalis seu communis et comprehendit studia illa doc-
trinae socialis quae in seminario traduntur. Alius est specializationis
et refertur ad illa studia scientiarum socialium seu sociologiae quae
propria sunt peritissimorum quaeque laurea donantur in specialibus fa-
cultatibus, quae in Ecclesia iam exsistunt ..."". Hoc genus sacerdotum
peritissimorum prae oculis habebat Pius X1, cum in Quadragesimo Anno
scribebat primam cellulam, novi ordinis socialis fundamentum, sacer-
dotes esse debere qui optime quaestiones sociales cognoscerent. Illi,
enim, erunt aliarum cellularum moderatores, patronorum, proprietario-
rum, operae conductorum, operariorum ...*

Conclusiones. 1. Suaderi potest ut convictoria sacerdotalia instituan-
tur, ubi presbyteri et diaconi, institutione sacerdotali in seminario per-
acta, communiter vivant, ministeriis pastoralibus dediti et in primis
studio et praxi praedicationis homileticae.

2. Oportet ut, praeter studia communia sociologica in seminatio
facta, sit in unaquaque dioecesi sacerdos, vel sacerdotes, rei sociolo-
gicae peritissimus ac laurea academica donatus. Dixi. Gratias.

In textu scripto tradito: ' illudque toto corde laudo. 2 et, 3 quas

opportunas censeo. * deest. * sint. ¢ Horum gquidem
malorum variae sunt multiplicesque causae: nemo tamen negaverit deplorandum
esse quod eis malis a ministris verbi non satis afleratur medicina. TXV.
8 Non loquor de illa praedicatione solemnt, sublimi, grandiloquenti. ® For-
tasse non omnes sacerdotes sint meditati hanc assertionem fundamentalem, in
schemate expositam, quam ego initio enuntiavi. Est autem alia ratio. Scil.
1 Modeste. I deest. 2 paranda. B Magister diligens et
peritus eum docebit ut non declamet nec ut rhetorice res disponat, sed ut sim-

pliciter loquatur sed rem bene tenendo. Fine practico bene perspecto, applicatio-
nes apprime aptari debent menti et necessitatibus audientium. 1 sit sim-
plex et ut. 1 deest, * Fontes praedicationis erunt imprimis
S. Scriptura et Liturgia, ut ait constitutio de §. Liturgia. 7 haec consti-
tutio. B Ex adhaesione verbo incipit spiritualitas hominum. Verbum, ut
gladius anceps, animam a spiritu dividit, « Omnibus salutem, scripsit Paulus ad
Timotheum, maxime autem eis qui ptaedicant aut docents (1 Tém. 5, 17).
¥ deest, 0 Simulque. 4 In seminario necesse est tantum ut
principia theologica seu iuris naturae in disciplina sociologica discant simulque
applicationes immediatas in Encyclicis dictis socialibus contentas. Peritus et lau-
reatus in re sociali callere debet veconomiam, ius, et alia quae connectuntur quae-
stioni sociali. # Attenta difficultate, qua non pauci episcopi tenentur,
quominus sacerdotes his studiis in curriculo ordinario vacent, opportunum censeo
incoeptum alicubi in praxi iam ductum cursus aestivos ita ordinandi ut, tempore
et intensitate laboris, per aliquot annos, omnibus disciplinis rationis communis
studiorum institui possint.

8
Exc.mus P. D. MICHAEL DARIUS MIRANDA Y GOMEZ

Archiepiscopus Mexicanus

Venerabiles Patres,

Peroptime quidem schema de ministerio et vita presbyterorum inse-
ritur in spiritum Concilii Oecumenici Vaticani II, quod desiderat inve-
nire et adhibere, attenta temporum novitate, opportuna remedia aetatis
nostrae in cura animarum.

Ad rem, primaria difficultas quae exsurgit, provenit ex impossibili-
tate praestandi adaequatum ministerium pastorale fidelibus ob exiguum
numerum sacerdotum, curae animarum incumbentium. Qua de causa
problema nostrum clatum est in sua gravitate etiam in praesens sicut
etiam in tempore quo Christus Dominus dixit: « messis quidem multa,
operarii autem pauci ».

Statistica etenim, e. g., ad meam archidioecesim quod attinet, loqui-
tur clarissimo ' modo istis numeris: fideles sunt sex milia milium; dum
sacerdotes — religiosis inclusis — computantur mille ducentum.

Quid agendum ad rem? Necesse est invenire novas vias novasque
methodos in apostolatu.

Siquidem gratia Dei debeat habere hac in re, et reapse habet)
praceminentem locum, nihilominus non sunt praetermittendae humanae
industriae, quae ofleruntur progressu temporum. Incipi debet ab apo-
stolatu, vi cuius spiritus ecclesialis, ut elucescit in aliis schematibus Con-
cilii, superari debent utilitates exiguas propriae paroeciae, fines angusti

proprii Ordinis, limites restricti propriae Congregationis religiosae, vel
Instituti religiosi. Defectui inveniri potest solutio in unione et coope-
ratione omnium virium eorum qui in Domino sunt vocati.

Optime praescribitur hoc in schemate quod nunc disceptatur ...}
sub n. 6, linn. -4 *: « Nullus ergo presbyter seorsum ac veluti singilla-
tim suam missionem satis adimplere valet, sed tantum viribus unitis cum
aliis presbyteris sub ductu eorum, qui Ecclesiae praesunt ». Pariter sub
n. 7 .. «Singuli presbyteri cum fratribus suis uniantur vinculo cari-
tatis, orationis et omnimodae cooperationis ».

Hisce verbis suffultus et in bonum fratrum meorum qui in propriis
eorum dioecesibus exiguitate numeri sacerdotum laborant sicut et ego,
viam novam novamque methodum pastoralem humiliter vobis proponere
audeo, et ad hunc finem, venia vestra, breviter referam quae ad rem, in
archidioecesi Mexicana actum est per cooperationem cleri dioecesani et
regularis, religiosarum et laicorum. Et hoc faciam non iactantiae causa
sed obviam veniens desiderio Summi Pontificis Pauli VI, qui in audien-
tia diei 13 iulii proxime elapsi Suam voluntatem mihi manifestavit ut
de hac re in aula sermonem facerem, quod nunc faciam cum humilitate
et respectu.

Schema quod nunc disceptatur, sicut in suo prooemio declaratur,
hunc in finem tendit « ut presbyterorum ministerium efficacius susti-
neatur atque eorum vita aptius ordinetur », praecise ad hunc finem obti-
nendum mihi videtur usus methodi ut ita dicam « manipulorum » (ita-
lice « schiere »; gallice « équipes »; anglice « teams », germanice
« Schar » °). Methodus ista est omnibus bene nota ita ut nullam expli-
cationem circa eius naturam eiusque dynamicam vobis reddendam ne-
cessariam esse puto.

... Post accuratum studium necessitudinum archidioecesis exaratum
est programma quod inter alia haec praecipua obiectiva actionis pasto-
ralis includit, nempe: Vocationes, Catechesis, Educatio scholaris, Actio
socialis et adsistentialis, Caritas et Apostolatus Laicorum. Pro unoquo-
que obiectivo constitutus est proprius « manipulus » seu « équipe ».
In initio haec organa actionis pastoralis integrata sunt tantum a sacer-
dotibus dioecesanis praevie et ad hoc praeparatos seu specializatos, sed
exitus adoptionis istius methodi aperuit nobis viam ad ulteriorem evo-
lutionem organorum istorum per cooperationem religiosorum, religio-
sarum et laicorum in eis. Incrementum actionis pastoralis auctum est
in ambitu paroeciali, cum tota activitas manipulorum praebeat parochis
validum iuvamen ad eorum pastoralem actionem promovendam in pro-
pria paroecia. Plus quam viginti inter sacerdotes dioecesanos, religiosos,
religiosas et laicos laborant in unoquoque « équipe » ita ut providente

Deo quae necessaria sunt ad laborem, membra istorum organorum plene
(« fulltime »), se devovent proprio labori.

Brevitatis causa omitto data circa praesentem statum evolutionis
actionis pastoralis in archidioecesi mexicana — fradam in scriptis secre-
tariae postea® — ut veniam ad demonstrationem ulterioris utilitatis me-
thodi istius’.

Anno 1962, habuimus in nostra archidioecesi missionem generalem.
Et hic videtur mibi secundus gradus ut ita dicam demonstrationis pasto-
ralis. Obiectum istius missionis fuit « Restauratio familiae christianae »,
et thema ideo idem fuit.” In pulpitis, in tribunis, in plateis, per praelum,
radio, televisionem, theatrum, cinema, 700 sacerdotes missionarii,
300 sorores et 8000 missionarii laici Missioni inservierunt strenue mi-
rabili zelo apostolico orationibus totius populi et praecipue infirmorum
suffulti. Ad memorandum thema Missionis ad modum guttae quae cavat
lapidem ea occasione per marconianam inventionem audiebatur frequens
repetitio maximae istius: non est patria sine familia, « Sin familia no
hay patria ».

Haec Missio est consequentia usus methodi ..."

Ultimo.® Tertia demonstratio eiusdem methodi cooperationis habe-
tur in ingenti labore actualiter facto,” impenso ad renovandam internam
structuram archidioecesis, Consilium Pastorale quod integratum est ex
membris omnium « manipulorum » (de toutes les équipes) validissimum
adiutorium nobis sunt in divisione interna ™ archidioecesis, in eius orga-
nizatione in ° zonas pastorales et decanatus. Haec nova structura praebet
nobis possibilitatem evolvendi in archidioecesi programma pastorale
« d’ensemble » et roborandi actionem pastoralem pro bono animarum
etiamn in unaquaque paroecia.

Laetantes sumus humiliter pracbendi experientiam methodi istius
in ministerio pastorali et fraterna devotione offerendi eam vobis, vene-
rabiles Patres conciliares, eo vel magis quod exposita experientia appli-
cabilis est non tantum magnis dioecesibus sed etiam, servata propor-
tione, in parvis,

Qua de causa liceat mihi emittere votum ut includatur methodus
haec a Concilio in Directorio Pastorali respectivo. Dixi.

In textu scripto tradito: ' mirabili. ? deest. ¥ ad pag. 23.
4438, 5 pag. 24, linn. 32-34. ¢ deest. " Programma Pa-
storale, ¥ deest. ® de qua nunc sermonem facio. 1 Missio

generalis anno 1962, Secundus gradus ut ita dicam huiusmodi actionis pastoralis
et proinde cooperationis inter clerum dioecesanum et religiosum ac inter sorores
et laicos fuit Missio Generalis quae locum habuit in archidioecesi Mexicana

anno 1962, Missio haec pro fine habuit « Restaurationem christianam familiae ».
Thema ergo totius missionis fuit « familia christiana ». 1 de qua agimus.
12 Restructuratio archidioecesis. B deest. " deest. 5 septem.

Secretarius generalis: Redeatis, Patres, ad loca vestral Communico
exitum suffragationum quae mane factae sunt circa schema declarationis
de Ecclesiae habitudine ad religiones non-christianas.

Suffragatio 402:

Patres praesentes votantes . . . . . . . 2.118
Dixerunt placer . . . . . . . . . . 1905
non placet . . . . . . . . . 199
placet iuxta modum . . . . . . 3
Suffragia nulla . . . . . . . . . . 11

Suffragatio 403:

Praesentes votantes . . . . . . . . . 2128
Dixerunt placer . . . . . . . . . . 2.064

non placet . . . . . . . . . 58
Sufftagia nulla . . . . . . . . . . . 6

Suffragatio 404:

Patres praesentes votantes . . . . . . . 2.108
Dixerunt placer . . . . . . . . . . 1856
unon placet . . . . . . . . . 243
placet iuxta modum . . . . . . 2
Suffragia nulla . . . . . . . . . . 7

Cum igitur omnes suffragationes singulae exitum dederint positi-
vum, iussu moderatorum, proponitur suffragium super integrum textum,
qui modo legitur per principium et finem, uti suetum est, sed textus
pro integro lectum habeatur et suffragationi proponitur.

Videatis pag. 5: schema declarationis de Ecclesiae habitudine ad re-
ligiones non-christianas. Haec suffragatio est 405 [cf. pag. 690 ss.].
Hic textus, Patres vencrabiles, placet an non placet? Est ultima suffra-
gatio in congregatione generali.

Y
Exc.mus P. D. FRANCISCUS FRANIC

Episcopus Spalatensis et Macarscensis

Fratres in Christo carissimi,

Textus nobis propositus laude mihi esse dignus videtur. Liceat ta-
men quaedam modeste proponere, ut textus, si possibile est, aliquatenus
perficiatur.

1. Schema quasi continuo sacerdotes ad sanctitatem exhortatur.
Modeste propterea’ propono ut laudem et gloriam dicamus illis nosttis
sacerdotibus, qui revera sanctam et heroicam vitam ducunt: pauperta-
tem realem cum gaudio animi sustinent, laboribus permagnis pastorali-
bus opprimuntur; fidem inconcussam in mundo ipsis contrario, immo
quandoque eos persequente in humilitate cordis servant; ab hominibus
et saepe ab ipsa Ecclesia ignorantur, quia forte longe ab episcopo et
curia dioecesana in montibus vivunt. Et quod est maius sacerdotes ca-
tholici et ut veritatem dicam etiam sacerdotes orthodoxi et protestantes
hisce ultimis 40 annis, in quibus 40 annis® includitur etiam Ecclesia
huius nostri tempotis, dederunt nostri sacerdotes innumerabilia prae-
clara exempla martyrii pro Christo, sive in Oriente sive in Occidente.
Utrum possumus hos martyres et confessores fidei oblivisci? Nonne
nobis occasio valde opportuna praebetur ut Ecclesiam, matrem nostram,
saepe humiliatam etiam a filiis swis® qui de eius defectibus palam lo-
quuntur, wf matrem nostram Ecclesiam pro momento saltem® ostenda-
mus sine sacco et cilicio, vestimentis regalibus sacerdotum martyrum
et confessorum ejus indutam? Haec est vera facies Ecclesiae!

Proinde submisse propono, ut haec laus et gloria sacerdotum nostro-
rum in textum breviter inseratur, forsan initio exhortationis finalis vel
alibi.

2. Desidero humiliter, ut et de oboedientia aliquid magis dicatur,
quam dictum est in textu. Nam oboedientia sacerdotalis et in genere
ecclesiastica in quadam crisi hodie ° mihi videtur inveniri. Sacerdotes
fuvenes vere generosi sunt et saepe parati ad maxima sacrificia susti-
nenda immo et ad sacrificium vitae pro illis incoeptis zamzen ® quae illis
placent. Sed ad ea quae praecipiuntur, e. g. ad facienda examina trien-
nalia, ad tenendas normas quoad collationem casuum, ad translationes
quae non placent, etc., eumdem zelum haud ostendunt. Quod fit quia
forsan plus aequo fidunt in internos animi motus indulgentes cuidam
exaggerato intuitionismo et ita proptiis opinionibus nimis adhaerent.

51

/UNIVERSIDAD DE NAVARR/
BIBLIOTEZ A DT HIANMOAD



802 ACTA CONC. VATICANI II — PERIODUS IV

Hodie quidam etiam terminum « oboedientia activa » in tali sensu falso
interpretare incipiunt. Puto nihil nobis esse hodie tam necessarium
quam veram oboedientiam, sine qua ad unitatem actionis impossibile est
pervenire. De qua necessitate locutus est quoque Sanctissimus™ noster

Papa Paulus VI ..°

Puto insuper aliquid esse dicendum nostris presbyteris, inter quos
etiam nos episcopi includimur, veluti « conseniores », de necessitate
legum, correctionum, nam — ut bene docet S. Thomas — « aliqui in-
terius non sunt dispositi sic ut ex seipsis sponte faciant, quod lex iubet,
ab exteriori trahendi sunt ad iustitiam legis faciendam » ..". Non dedi-
gnamur loqui etiam de hac infima oboedientia, nam quandoque etiam
timor a poena potest esse magnum servitium caritatis, praesertim quando
sacerdos invenitur in quibusdam difficillimis situationibus ..."

Perplacet quae dicta sunt de paupertate evangelica presbyterorum
in n. 14 pag. 37. Propono tamen modeste duas additiones:

a) Ut suggeratur commissioni de sacra Liturgia, ut in ritu sancti
ordinis diaconatus addatur promissio de paupertate evangelica servanda
secundum formam presbyteris congruentem, sicut iam in ritibus subdia-
conatus et presbyteratus habentur promissiones de castitate et oboe-
dientia servandis.

Diaconatus enim ordo est servitii fratribus propter Christum pro
quo servitio spiritus abnegationis a bonis materialibus valde est neces-
sarius,

£) Communionem bonorum schema sacerdotibus revera commen-
dat secundum desideria Patrum conciliarium. Sed si nos episcopi hac
in re exemplum non demus, invana erit haec nostra praedicatio pro
mundo et nostris sacerdotibus. Proinde submisse propono ut laudentur
illi episcopi hoc n. 14 qui cum presbyteris suis vitam communem in
communione bonorum, non solummodo spiritualium, sed etiam mate-
rialium ducent secundum formam aetati nostrae accommodatam.

Tali modo fiet certe intimior unio caritatis inter episcopum et sa-
cerdotes eius et dioecesis fiet quaedam vera communitas.

Ad abrenuntiandum possessioni privatae et adhaerendum posses-
sioni communitariae nos incitat etiam spiritus nostri temporis qui vitam
communitatiam exigit magis magisque, sicut docet etiam Mater et Ma-
gistra. Forsan nos ultimi erimus qui vitam communitariam accipiemus,
sicut nobis acciderat in quibusdam aliis rebus. Puto quoque hanc esse
viam necessariam, si efficaciter marxismum in caritate vincere volumus.
In his adhaereo illi Patri episcopo qui dixerat nos debere in Concilio
imprimis aliquid efficaciter de nostra renovatione vitae episcopalis di-

cere. Ego, Fratres carissimi," vivens per viginti annos cum Marx et
sub Marx ad conclusionem philosophi Russi Berdjajev perveni, qui phi-
losophus Russus dixit™: « Si Deus iustitiam ope filiorum suorum in
mundo facere non poterit, faciet eam ope diaboli ». Dixi. Gratias.

In textu scripto tradito; ' Ego vero modeste. 2 hisce dico praeser-
tim ultimis 40 annis in quibus. 3 eius. * mundo. 5 deest.
& deest, 7 amantissimus. ® feliciter nos pascens. ? (S. THo-
mas, C. G. III, 128). © 4. Propono humiliter, ut sacerdotibus dioece-

sanis seu saecularibus exercitia spiritualia, saltem trium dierum, quotannis facien-
darum, praecipiantur, sicut iam habetur in quibusdam regionibus. Si etenim reli-
glosi, qui disciplina monasteriali et vita communi protecti, guotannis pet octo
dies exercitia spiritualia faciunt, a fortiori sacerdotibus saecularibus exercitia
spiritualia annualia pernecessaria sunt, De hac re bene locutus est episcopus Tergesti-
nus. 5. Propono ut inter varia adiumenta ad sanctitatem sacerdotalem adipiscendam
commendentur quoque vota privata trium consiliorum evangelicorum pro sacer-
dotibus saecularibus. Nam hodie habentur varia Instituta Saecularia etiam pro
sacerdotibus dioecesanis. Iste motus in se bonus et laudabilis est, sed clerus dioe-
cesanus tali modo dividitur. Mihi videtur opportunius esse pro sacerdote, qui re-
vera desiderat in vita perfectionis evangelicae vivere, ut faciat vota privata, quae

vota possunt esse secreta, et ita divisio inter elerum evitatur, et evolvitur spiri-

tualitas cleri dioecesani, ipsi propria. 6. 1 deest, 2 nempe.

10

Exc.mus P. D. IOSEPH D’AVACK
Archiepiscopus tit. Leontopolitanus in Pamphylia

Venerabiles Patres,

Gaudeo, loquens pro presbyteris, hodie in die festo S. Theresiae,
quae ...!, in suo Ordine et in tota Ecclesia, tam ardentem et quasi novum
excitavit zelum orandi et se devovendi pro sacerdotibus. Ipsa nos adiuvet!

Schema in multis bonum et pulchrum. Quaedam tamen videntur
melioranda, specialissimo modo quae tam feliciter dicta sunt ab em.mo
card, Landdzuri; prae ceteris autem duo: intima quidem, sed magni
momenti pro vita et pro ministerio.

1. Etiam ego censeo quod in toto schemate (praesertim n. 15, pag. 39,
linn, 3-5), videtur fieri inadaequata et insufficiens mentio de devotione
etga Spiritum Sanctum ... . Sufficit meminisse verba Christi: prae aliis:
« Spiritus Sanctus docebit vos omnia et suggeret vobis ..’ »; « ... ante
praesides et reges non enim estis vos loquentes sed Spiritus Sanctus... »;
« Multa habeo vobis dicere... modo non potestis portare... Spiritus...

docebit... * »; « Expedit vos * ut Ego vadam... si enim non abiero Spiri-
tus Paraclitus non veniet ad vos... » ..°. Revera in apostolis, in ipsis
Petro et Ioanne, Fides non fuit plena et operativa nisi post descensum
Spiritus Sancti. Etiam familia naturalis, si deest amor inter parentes et
liberos, in ruinam ruit. Item non suflicit quod rite quis adoptet filium;
non sufficit quod filius naturalis educet adoptatum eumque sibi confor-
met ita ut pater possit et in illo sibi complacere; adoptio erit petfecta
tantummodo postquam ortus fuerit verus amor paternus et filialis inter
adoptantem et adoptatum. Ineffabiliter melius in ordine supernaturali,
quoad Spiritum Sanctum, videlicet Amorem qui — ut ita dicam —
vincit Patrem et Filium. « Qui Spiritu Dei aguntur ii sunt filii Dei » ...]
Spiritus in nobis clamat « Abba-Pater », et « postulat pro nobis gemi-
tibus inenarrabilibus » ...", Christus enim nos inserit in Corpore suo my-
stico, de seipso nutrit, ut nos per Spiritum Sanctum vivificet (attente
recolatur constitutio dogmatica de Ecclesia, cap. I, n. 4).

Oportet igitur quod sacerdotes, potius quam habeant devotionem
erga Spiritum Sanctum quasi quid additivum et complementare ad alias
devotiones, uti videtur schema quasi timide innuere, continuo prae
mente habeant quod culmen suptemum, terminum, elevationis ad ordi-
nem supernaturalem et Redemptionis, est effusio et actio Spiritus Sancti
in nobis; haec continuo devote meditentur pro sua vita spirituali, item-
que pro omnibus animabus.

2. Passim in toto schemate videtur quasi comparari cultus publicus,
Liturgia, cum devotione personali, utpote qui hanc longe antecelleat
(cf. praesertim n. 15, pag. 39, linn. 27-30). Sed, salva uniuscuiusque
dignitate, potius quam de praecellentia alterius prae altera, consideran-
dum hic est quod mutuo altera alteram exigit. Etenim: nos sumus
personae; unusquisque nostrum habet suam relationem individualem,
personalem, insubstituibilem, cum Deo; unde absoluta necessitas vitae
spiritualis individualis, quae culminat in oratione personali, intima.
Sed item sumus membra Corporis Christi; et talis vita, talis relatio et
oratio personalis, cum Deo, profluit ex meritis Christi, ...” ex Sacrificio
Crucis Christi quod nobis « repraesentatur » per Missam; et in nos
venit praesertim per Sacramenta. Rursus vita et oratio individualis de-
bet offerri Patri per Christum, per Missam (« ... accedentes per Semet-
ipsum ad Deum... » ...""). Ergo, vita spiritualis et oratio individualis
eget sacra Liturgia; item sacra Liturgia eget vita spirituali et oratione
individuali. Sine sacra Liturgia, vita individualis esset inanis " et bla-
sphema praesumptio. Sine vita spirituali individuali, sacra Liturgia esset
vana simulatio hypocrita,

Tali modo oportet docere sacerdotes circa habitudinem et nexum

necessarium et vivum inter devotionem individualem et sacram Litur-
giam: ut mutuo alant et vivificent vitam spiritualem suam, et fidelium;
alant et vivificent cultum publicum, sacram Liturgiam. _

Consequentes « modos » quos audeo proponere, per scriptum suo
tempore tradam. Dixi. Gratias.

In textu scripto tradito: ' ut notum est. 2 (Non semel venerandi
Patres Orientales optime nos monuerunt de hoc nostro defectu). ? ommia...
* vos... 5 vobis. ¢ (fo. 14, 26; Mz 9, 9-11; Io. 16, 12-13 et 7).
7 docet apostolus. 8 (Rom. 8, 14; Gal. 4, 6; Rom. 8, 26). ® pro-
fluit. ® (FHebr. 7, 25). U insana.

11

Exc.mus P. D. PHILIPPUS NABAA
Archiepiscopus Berytensis et Gibailensis Melchitarum

Venerabiles Patres,

Aequa remuneratio presbyteris providenda, de qua in schemate de
ministerio et vita presbyterorum' sub n. 16 agitur, utpote gravissima
et urgentissima quaestio ab hoc sacrosancto Concilio attente ponderanda
est. Immo ab illo tutum ac certum responsum dandum est, quod sit
non paucis sacerdotibus, in unaquaque dioecesi, vel natione commoran-
tibus, qui, egestate pressi, taedium vel aegritudinem erga proprium mi-
nisterium concipiunt. Inter illos, aliqui maiori etiam paupertate quam
ipsi proletarii laborant. Quando vero sacerdos ad tantam paupertatem,
necnon ad urgentes sollicitudines et anxietates, quae ab ea promanant,
pervenit, illi non amplius locus datur gaudio, quaecumque vita socialis
ei perdifficilis fit, nec illi facultas relinquitur indigentibus subveniendi.

Quaedam igitur solutio, aequitate iustitiaeque sociali conformis, im-
mediate requiritur, illamque tam sacerdotes qui in populo Dei servitium
aliquo modo munere funguntur vel functi sunt, a nostro Concilio exspec-
tant. Aspirantes quoque ad sacerdotium illam exspectant, cum sacer-
dotes fieri nollent, si sibi praeberentur nonnisi subsidia incerta et ad
scopos assequendos spemque alendam imparia.

Ad quam auspicatam solutionem facilius inveniendam et sacerdoti-
bus nostris in populo Dei ministrando, sociis et collaboratoribus, iustam
gratitudinem exprimendam, mihi liceat sequentes animadversiones pro-
ponere,

Prima animadversio. Certum est — et hoc a schemate in luce po-

nitur — sacerdotes qui Ecclesiae serviunt, dignos esse qui aequam mer-
cedem recipiant. Ipse enim Christus asseruit: « Dignus est operarius
mercede sua » ...}

Secunda animadversio. Sed quanta sit summa huius aequae remu-
nerationis et quinam eam solvere debeant? IHaec sunt duo ..’ guae a
Concilio, generali modo, statuenda sunt.

Imprimis affirmare intendimus aequam de qua agitur remuneratio-
nem numquam talem esse debere quae sacerdotes, episcopos nec ullum
Ecclesiae ministrum, ab illa evangelica paupertate eximat in qua vivere
debent, ut magis Christo conformes eiusque servitio promptiores fiant.
« Christus enim pro nobis egenus factus est, cum esset dives » ...". Ne-
(uit ergo remuneratio presbyterorum fons fieri bonorum in dies ampli-
ficandorum, multo minus vitae morumque qui sint nimis faciles (« em-
bourgeoisement »), sed eis medium quo digne vivant et efficaciter
laborent.

Proinde non requirit schema nisi quae sunt necessaria ad honestam
sustentationem ...

Summam autem ad honestam sustentationem presbyteris necessa-
riam sive per mensem, sive per annum, accurate determinare non est
quid facile. Sed modo generali dici potest, necessaria esse presbyteris
quae homini « condicionis socialis mediae » necessaria sunt, ut modo
digno vivat. Episcopi loci competit summam ad hoc requisitam statuere,
eamque colligere et distribuete, habita ratione omnium circumstantia-
fum opportunarum.

Huiusmodi summa, iuxta schema, fundamentaliter eadem pro om-
nibus sacerdotibus, eiusdem regionis, esse debet. Inaequalitas socialis,
quae nonnunquam maxima est, inter presbyteros, qui sunt eiusdem fa-
miliae membra, scandalum est, cui finis imponendus. Hoc imperative
praecipiunt aequitas, sacerdotum dignitas necnon bonum animarum.

Tertia animadversio. Quinam solvere debeant aequam presbytero-
rum remunerationem? In schemate non dicitur explicite. Attamen per
se patet, hanc obligationem ad populum Dei pertinere, i. e., ad fideles
in quotum servitium deputati sunt presbyteri, vel, ut melius dicam, ad
paroeciam vel dicecesim, in quibus ministerio funguntur et vitam im-
pendunt. Si enim episcopi est pensionem sacerdotum ad aequalitatem
reducere, christianorum est, omnium christianorum dico, omnium pa-
roeciarum et dioecesium huic congruae pensioni sacerdotum aliorumque
sacrorum ministrorum consulere.

In hoc sacro Concilio valde insistemus oportet obligationi quae fide-
libus incumbit eorum presbyterorum et ecclesiarum necessitatibus, sub-



CONGREGATIO GENERALIS CL 807

venjendi. Multae enim ecclesiae pauperes sunt et desertae, quia fideles
officiis suis pietatis et caritatis erga eas non funguntur. Multique sacer-
dotes ruri aut in patvis paroeciis degentes in magna egestate et absque
securitate vivunt, quia fideles, quod eis ex iustitia competit, non prae-
bent, omnia de hac re in episcopum reponentes.

Hic explanatione opus est, ut presbyteros securos reddamus, et fide-
libus lumen afferamus. Numquam fetre poterimus sacerdotes nostros
in inopia vivere, nos autem in opulentia. Illos vitae nostrae bonorumque
nostrorum participes reddemus eorumgue honestae dignaeque susten-
tationi consulemus. Quodsi, Deo volente, in maiori paupertate Ecclesiae
servire nobis incumbit, in gaudio manebimus, iterum cum apostolo di-
centes: « Habentes autem alimenta et quibus tegamur, his contenti
sumus » ...}

Ad fideles autem quod attinet, lucem eis afferre debemus. Illis prae-
primis, non autem episcopo, obligatio incumbit honestam sustentatio-
nem sacerdotum ' tribuere. Illis enim, non episcopo proficit presbyte-
rorum ministerium, cum in Ecclesia, presbyteri non sunt ministri epi-
scopi, nec eius ° famuli, nec eius negotiorum administratores sunt, sed
potius cooperatores in eodem sacerdotio eodemque ministerio. Cum
episcopo, et ipsi, pastores sunt efusdem gregis, qui est populus Dei.
Ideoque populi Dei est illis omnibus honestam dignamque vitam pro-
videre.

Concludendo duas additiones n. 16 schematis propono:

1. Ut explicite affirmetur in Concilio obligationem honestam susten-
tationem procurandi sacerdotibus aliisque sacris ministris praeprimis
fidelibus incumbere.

2. Ut asseratur iustam presbyterorum remunerationem plus mi-
nusve aequiparandam esse summae pecuniae quae in regione, in qua
vivunt, ad communem vivendi modum hominum conditionis socialis
mediae necessaria reputatur. Dixi. Gratias.

In textu scripto tradito: ' deest. 2 (Le. 10, 7). Et Paulus haec addi-
dit: « Dominus ordinavit iis qui Evangelium annuntiant, de Ewvangelio vivere »
(1 Cor. 10, 14). 3 puncta. 4 (1 Cor. 8, 9). 5 & Curent,

inquit, episcopi sive singuli pro sua quisque dioecesi, sive plures simul pro com-
muni territorio, ut normae instituantur quibus debite consulatur honestae susten-
tationi eorum qui in populo Dei servitium aliquo munere funguntur vel functi
sunt... et eis praeterea tribuat facultatem per seipsos indigentibus aliqua ratione
subveniendi ». ¢ (1 Tim. 6, 8). 7 sacerdotibus. % deest.

Exc.mus P. D. ANDREAS M. CHARUE
Episcopus Namurcensis

Venerabiles Patres,

Gratias agendum est membris commissionis « de disciplina cleri et
populi christiani » pro opere absoluto. Attamen schema videtur adbuc
in melius posse fieri, tum sub aspectu doctrinali, tum sub aspectu pa-
storali, tum, ut ita dicam,' sub respectu psychologico.

1. Expressius sermo fiat de sanctitate obiectiva, quae sacramenti
Ordinis receptionem consequitur. Utique, ut dixit exc.mus relator, missio
sacerdotalis « specificam spiritualitatem in vita presbyterorum deter-
minat ac roborat », sed magis adhuc insistatur in ontologica presbyteri
condicione, quae ex ipsa eius sacramentali consecratione venit, ut expli-
cavit * em.mus card. Richaud.

2. Insistatur etiam, ut dicebat Pius XII, in pacto amoris quod Chri-
stus inire voluit cum suis sacerdotibus. Fidelis est Deus ac proinde
presbyterorum vita fiducia in Christo illuminari ac roborari potest et
debet. Ceterum sermo Iesu post Cenam, cum suis pretiosis ac suavissimis
communicationibus, ad apostolos et ad sacerdotes saltem primario diri-
gitur. Ture meritoque resonant in sacerdotali ordinatione verba Domini
dicentis: « Iam non dicam vos servos, sed amicos ».

3. Unde concludatur, et clare,’ presbyteros gratiis singularibus gau-
dere ut sua munera sancte exerceant et ut amicitiam cum Iesu magis
magisque evolvant. Quare verba non citarentur quae casulae impositio-
nem ... comitantur: « Potens enim est Deus ut augeat tibi caritatem et
opus perfectum »? Ne obliviscamur sacramentum Ordinis pro scopo
habere non tantum presbyteros facere, sed utique sanctos presbyteros,
ut testantur perantiqua sacramentaria.

4. Corde teneo donum spirituale quod presbyteri in ordinatione
acceperunt, #los® non ad limitatam et coarctatam tantum missionem
praeparare ...}, sed ad universalem missionem salutis « usque ad ulti-
mum terrae ». Ez 7, ut gratiam considero® quod plures ... e nosttis pre-
sbyteris dioecesanis ad longinquas missiones pergant. Nihilominus opta-
rem ut aliquid pro nosttis presbyteris diceretur sicuti dictum est pro
episcopis in Lumen Gentium: « Ceterum hoc sanctum est quod, bene
regendo propriam Ecclesiam ut portionem Ecclesiae universalis, ipsi
efficaciter conferant ad bonum totius mystici Corporis, quod est etiam
corpus Ecclesiarum » ..."

5. De consiliis evangelicis sermo fit " modo qui ..."” clero dioecesano
non " adaptatur. Sed de hoc sufficienter ..."* locutus est em.mus card.
Dopfner.

Sed in nostro schemate insistere deberemus in* notione et exercitio
authenticae caritatis et quidem, ut dictum est," in nostro tempore.

Qui Evangelium attente legit quasi duplicem formam comperit unius
eiusdemaue de cetero” caritatis: 1. formam universalisticam, ut ita di-
cam, quae proximi notionem et solidarietatis legem ad omnes gentes,
ad omnes omnino homines extendit, utique ..."” cum praeferentia erga
debiles et pauperes; 2. formam quam communitariam dicam, quae cre-
dentium communitatem seu, iuxta verbum S. Petri, fraternitatem spec-
tat ,..”. Revera specialis existit solidarietas inter discipulos Christi, quae
in plena luce apparet in Actibus: talis est cordium communio et tale
mutuum adiutorium ut, saltem Hierosolymis, ad aliquam etiam tempo-
ralium bonorum communicationem ™ venerint. Haec est illa « vita apo-
stolica », de qua nimis saepe confuse loquuntur auctores et quae in ipsa
fraterna caritate specificatur.

Si nunc ad S. Paulum venimus, de triplici amore loqui possumus:

1. Apostolus super omnia profitetur amorem seu zelum universa-
lem, quo urgetur, ut dixiz,”" in suo apostolatu ad omnes Gentes;

2. Cruciatur ...” intimo angore propter amotem quo suam propriam
gentem prosequi nunquam destitit ...”;

3. Continuo ...* fulget Pauli amor pro Ecclesiis quas fundavit, pro
omnibus ...” quos in Christo genuit et quorum se proclamat amantissi-
mum patrem. Exemplo Pauli patet coexistere posse in cordibus nostris
universalem caritatem et fraternam, fervidam, intimam familiaritatem
inter membra communitatis. Ita explicatur formula prima fronte mira
S. Pauli: « Operemur bonum ad omnes, maxime autem — i. e. practice
immediate ® — ad domesticos fidei » .7

Quare illa revocare? Quia caritatis aequilibrium duplici modo irrum-
pi ® potest in detrimentum Ecclesiae:

1. Vel communitas in se ipsa vertitur et non est sufficienter mis-
sionaria.”

2. Vel amotr hominum non solidatur in concteto amore fratrum qui-
buscum in communitate vivimus, et tunc in somnium evanescere potest
(« un idéal de réve ») ita ut iam nihil commune habeat cum authentica
caritate. « Qui non diligit fratrem suum quem videt, dicit™ Ioannes,
Deum quem non videt quomodo potest diligere? » ..." Dicere etiam
possumus ¥« fratres qui longe sunt, quomodo potest ..” diligere? »

De facto, Spiritus Sanctus sua charismata, etiam charismatum maius,
quod est caritas, in communitate evolvere solet. Unde momentum pa-

roeciae in pastorali ministerio. Unde etiam wecessitas, ut dixerunt iam
plures oratores, sese adaptandi in mundo in quo vivimus; unde necessi-
tas praesentiae realis et existentialis sacerdotum nostrorum in mundo
hodierno.®

Sub illis omnibus aspectibus mibi videtur progressum adbuc fieri
posse et debere. Ita fiat. Amen!*

In textu scripto fradifo: ' peracto. Schema autem adhuc melius fieri posse
videtur, tum sub respectu doctrinali, tum sub respectu pastorali, tum. 2 rite

exposuit. ¥ deest. * in ordinatione. 5 recipiunt, eos.
¢ ut dicitur in n. 9. ? Revera. % habeo. ? etiam, 10 (L.
men Gentium, n. 23). I Per longum et latum tractatur de consiliis evan-

12

gelicis, sed. nostro. 3 parum. 4 et optime. 56, At

vero, praecise in hoc schemate oporteret latius logui de. '8 ceterum ut
plures dixerunt. 7 deest. B tamen. B(1 P 5, 9.
2 communitatem. H ait, 2 tamen, B Legantur cap. 9-11
ad Romanos. A autem. 5 fidelibus. ¥ deest. 7 (Gal.
6, 10). B alterutra ex parte, rumpi. ¥ et paulatim in collecti-
vum egoismum incidit. Dioeceses et paroeciae nostrae debent esse missionariae.
® ait. (1 Io. 4, 20). % possemus. 8 vere, * meo-

mentum problematum quae in mundo hodierno ponuntur et iuxta quae presby-
teri suam praesentiam in mundo adaptare debent, ut plures iam in aula dixe-
runt. % 6. Tandem verbum dicam de presbyteris dioecesanis qui in aliam
dicecesim abire intendunt, praesertim si de regione longinqua agatur. Inter illos
multi sunt qui desiderant de presbyterio sui proprii episcopi remanere. Pro illis
multum interest ut in filiali cum suo episcopo consuetudine et in fraterna cum
eius clero communione instituantur. Secus, ut experientia constat, miserabiles
casus non deerunt. Propterea saltem prior institutio sacerdotalis sub paterna epi-
scopi proprii vigilantia, in eius seminario potius fiat. Unde petitur ut discretius
schema loquatur in n. 9 de collegiis internationalibus. In talibus collegiis oppor-
tune fiat postea specializata formatio pro vita missionaria. Ni fallor, in eodem
fere sensu locutus est rev.mus P. Quéguiner, sup. gen. Societatis Missionum ad
Exteras Gentes, Missions Etrangétes de Paris, in discussione de missionibus.

Animadversiones additae:

Pag. 12, linn. 13-17: videtur oportere ut phraseos redactio reficiatur.

Pag. 13, linn. 2-3: non placet quod dicatur presbyteri sacerdotium in sacra-
mentis christianae initiationis fundari. Utique supponitur sic dictum sacerdotium
commune, sed sacerdotium ministeriale fundatur in receptione . Ordinis, non
in baptismate, nisi sensu aequivoco.

Pag. 26, lin. 9: videtur expressionem « perfectus homo », in casu, ordinem
ontologicurn considerare, non autem, ut in nostro textu, ordinem moralem.

Pag. 28, linn. 10-20: prudentia in his multum necessaria est. Etenim, pto
presbyteris dioecesanis, multum importat ut sub immediata vigilantia episcopi
instituantur et ut quam maxime evolvantur vincula et communio cum dioecesi

propria. In institutis interdioecesanis aut internationalibus, ceterum optimae fa-
mae optimique meriti, hoc non facile obtinetur.

Pag, 36, linn, 7-8; caute adhibeatur textus Lc. 5, 11, Omnes textus de se-
quela Christi ad apostolatum vocant, non, ut nimis saepe dicitur, ad spiritualem
imitationem. Ceterum, notate Petrum, qui omnia reliquit, matrimonium duxisse
et, ut apparet in secundo Evangelio, Jesum recipiebat in domo in qua cum sua
soctu habitabat. Dicamus quod saltem condicio apostolorum non est clara.

Pag. 37, linn. 36-37: non adhibeatur expressio « Vita apostolica », quae
ambigua est et in varias partes attrahitur. Cf., v. g., Cu. DerEINE, Lo “Vita aposio-
lica” dans I'Ordre canonial du IX an XI siécle, in Revue Mabillon, 1961, t. LI,
pp. 47-53. Certo significatur « cor unum et anima una » (Act. 4, 32). Cetera autem
sunt dubia in applicationibus quae sacpe fiunt, notanter quoad communitatem
bonorum, quae probabiliter localis et precaria fuit.

Moderator: Faveas, Pater, concludere ... Loquatur nunc ...

13

Exc.mus P. D, STANISLAUS BRZANA
Episcopus tit. Cufrutensis, aux. Buffalensis

Patres venerabiles et dilectissimi,

Textus recognitus schematis nostri ..." bene describit dignitatem, mi-
nisterium, et vitam presbyterorum. Apte respondet necessitatibus huius
temporis, et, conclusa disceptatione factisque emendationibus, solida
approbatione meretur.

Liceat mihi circa duo puncta animadversiones facete:

1 animadversio. In schemate nostro apte commendantur multae vir-
tutes, immo et consilia evangelica. Etsi non omnes virtutes citari possint
in modo tractatus ascetici, propono ut plus dicatur de virtute hurmnilitatis.
Verum est humilitatem iz nostro schemate® bis citari ...> et directe com-
mendari in una phrasi in n. 11, ubi agitur de subsidiis ad vitam interio-
rem fovendam ..., Humilitas auten’ non est mere subsidium ad vitam
spiritualem, sed est virtus fundamentalis, Secundum S. Augustinum,
quo altius aedificandum est templum sanctitatis, eo profundius ponendum
est fundamentum humilitatis. Genuina humilitas omnino necessaria est
ut preshyteri sublimem dignitatem sacerdotii decori modo gerere possint.
Humilitas necessaria est ut presbyteri virtutes excolere valeant in hoc
schemate et in aliis specialiter commendatas, scil. Deum profunde ado-
rare, proximum diligere, dignitatem personalem omnium vereri, oboe-
dientiam genuinam superioribus praebere, alacriter omnibus ministrari,

atque vitam fuxta exemplum Christi ducere. Ipse Dominus Iesus dixit:
« Discite a me, quia mitis sum et humilis corde » ...°

Ne timeant presbyteri iuniores quod humilitas inhibeat sic dictam
« evolutionem personalitatis » ...". E contra, humilitas veram evolutio-
nem ac maturitatem personalitatis in spiritu Evangelii promovebit.

Convenienter data est mihi opportunitas de humilitate loquendi
hodie in festo S. Theresiae ...", quae tanta pulchra de eadem virtute scrip-
sit. Secundum illam, humilitas tantum Deo placet quia nihil aliud est
quam veritas,

Propono ergo, et quidem humiliter, ut in n. 11 vel alio apto* loco,
in brevi paragrapho vel sententia humilitas presbyteris fortius com-
mendetur.

2 animadversio. In n. 7 (pag. 25, linn. 10-14) dicitur: « Demum
ratione eiusdem fraternitatis et communionis in sacerdotio, se sciant
presbyteri obligatos erga eos quoque, qui in quibusdam defecerint, eos-
dem igitur misericordia atque magna caritate semper prosequantur ».

Multum gaudemus de his verbis, quibus exprimitur sollicitudo Ec-
clesiae pro fratribus deficientibus.

Opus restaurandi presbyteros infaustos, in quo Ecclesia habet re-
sponsabilitatem gravem, non est facile propter varias difficultates, etiam
ex parte ipsorum deficientium. In multis autem casibus hoc oritur non
ex mala voluntate, sed ex fragilitate humana. Requiritur quidem coope-
ratio et poenitentia ipsius deficientis. Oportet tamen ut via reconcilia-
tionis latior pateat.

Alii presbyteri multum facere possunt hac in re tamquam amici,
tamquam alumni eiusdem seminarii, tamquam confratres in ordinatione
recepta. Saepe illis patet via quae aliis non patet. Opportune, ergo, pre-
sbyteri omnes a Concilio monentur ut fratres infelices non tantum mi-
sericordia et magna caritate recipiant sed etiam active prosequantur.

Ordinariis locorum et omnibus praelatis iterum commendatur ut,
non obstantibus difficultatibus, presbyteros infelices « operosa miseri-
cordia prosequantur », ut dictum est in schemate decreti de pastorali
episcoporum munere ..."

Sunt qui timent mitiorem modum procedendi talibus in casibus
praebere aliis ansam infaustum exemplum sequendi. Hoc autem, serva-
tis debitis cautelis, non erit verum. Numquam audivi de presbytero
qui scandalizatus est quod misericordia fratri poenitenti exhibita sit.
Omnes intellegunt parabolam de filio prodigo amantissime a patre re-
cepto; omnes memores sunt verborum Domini de necessitate septua-
gies septies peccata dimittendi.

Presbyteri infausti, ut sperandum est, maioti cum confidentia et
alacriori modo adiutorium petebunt, cum certiores erunt de benevola
receptione atque expedita problematum solutione. Dixi. Gratias.

In textu scripto tradito: ! de ministerio et vita presbyterorum. 2 deest.
* {n. 3, pag. 15, lin. 21; n. 14, pag. 37, lin. 8). * (n. 15, pag. 38, lin. 33).
* tamen. & (Ms. 11, 29). 7 (in lingua anglica: “development of
petsonality ™). ¥ de Avila. ? aptissimo. Y (n. 16, pag. 42).

14
Exc.mus P. D. ALEXANDER CAROLUS RENARD

Episcopus Versaliensis

Venerabiles Patres,

Schema recentius ...! multo melius est; velim® adnotationes facere,
praesertim de habitudine inter episcopum et presbyteros ...’.

1. N. 6 disserit feliciter de hac re ...!. Centrum est omnium quae-
stionum de cleri sanctitate, unitate, testimonio et actione pastorali. Item
nemo nescit ...° discrepationes multas quae constitutioni et vitae Eccle-
siae nocent: haec clare Summus Pontifex ... declaravit die 14 iulii.
Atqui Concilium dat singularem occasionem adhibendo lumini quaestio-
nibus difficillimis; praesertim ante emendationem Codicis ..." qui, de
cura episcopali sanctificationis presbyterorum, nimia vel pauciora iubet.

2. N. 14 bene® dicit evangelicam ..’ oboedientiae rationem: est
similitudo presbyreri™ cum « Christo oboediente usque ad mortem ».
Salus hominum non solum caritatis opus est ...", sed caritatis et oboe-
dientiae. Hoc grave matrimonium dissolvi non potest in Christo zec * in
vita sacerdotali: « Non est discipulus super Magistrum » ...”. N. 14
addit: « prout iam dictum est ». Sed quid dictum est? In n. 6..." le-
gimus: « Episcopi presbyteros suos ut amicos considerent, etc. ... » ..."
« Suo ..."° episcopo, sincera caritate ... adhaereant, nec tantum quae
praecipiantur, sed etiam quae commendantur ..." adimpleant, etc. ». Sed
quae est « pretiosa spiritualis corona episcoporum »? Quid « bonum
spirituale et temporale quod est cordi episcopis »? Sunt ...” verba ele-
gantia, quae traduntur iudicio proprio cuiusque ...".

3. .." Concilium nonne debet liberare inquietam conscientiam epi-
scoporum et Z presbyterorum, in n. 6 ...”? Quae episcopi debent presby-
teris praecipere aut .. tantum commendare, de studio doctrinae, de
spirituali vita, ...” de nominationibus, de pastoralibus optionibus, etc. ...

Qualis est presbyteris obligatio ut cooperatores episcopi, non ut reli-
giosi, in statu suae vitae, in pastorale mysterium oboedientiae ..*, non
coacte, sed spontanee, voluntarie et intelligenter penetrent, in sequela
Christi? Oboedientiae activae defectus est sanctitatis privatio pro seipso
sacerdote mecnon ™ pro Ecclesia: dicendum est in n. 14 ..*: « Sine
oboedientia, ubi erunt humilitas et abnegatio, ...” eminentes Evangelii
valores ...*? Ubi erit bonum commune animarum? ».

Paulus VI scripsit de dialogo in ipsa Ecclesia, in ... Litteris Eccle-
siam suam: schema est multo minus accommodatum evangelicis et ho-
diernis exigentiis. Nonne dicendum est n. 6 cum Papa nostro: « in col-
locutionis causa... si qui pracest, conscius est, se veritatis caritatisque
operam et officium in oboedientem conferre. Oboedientiam autem sta-
tuimus esse cum normarum canonicarum conservationem, tum obse-
quium legitimo praeposito impensum ... quemadmodum liberos et
amantes filios decet ».

4. In presbyteratu dioecesano, cupidi sunt inveniendi scholam evan-
gelicam sanctificationis, circa episcopum; in eadem gratia Ordinis, ra-
dicitus portant pondus apostolatus. Sunt certe — quod optimum est —
societates presbyterorum; sed multi eas recusant. Iustum est Concilium
eis adhibere lumen de episcopi officio; episcopus non est® tantum pa-
ter et apostolatus caput, sed etiam sanctificationis « perfector », ut ait
S. Thomas ...* In decreto de pastorali episcoporum munere, dictum est,
n. 15: « Perfectores episcopi ». Cur vocabulum illud non est hic, n. 6,
lin. 24?7 .7

Conclusio. Ultimum votum facio: Si episcopo cura sanctificationis
cleti reapse committitur — et non solum arduae sanationis® — dicatur
et distincte quibus mediis aptis, non confusis foro externo et foro sa-
cramentali.

De re urgenti quae pertinet ad internam structuram cleti ...* opor-
tet Concilium spem non decipere presbyterorum necnon episcoporum.
Responsum ejus magni refert ut presbyterium una cum episcopo sit
« sal terrae », secundum voluntatem Domini, his annis haesitantibus
inter dispersum et unitatem ¥: « Sint unum ut mundus credat »!

In textu scripto tradito: ' de ministerio presbyterorum. 2 sed velim
aliquas. * quam Concilium non potest in incerto relinquere. * ma-
ximi momenti; hoc tempore, * oboedientiae crisim in Ecclesia et.
8 Paulus VI. 7 Turis Canonici. 5 clare. ? et mysticam.
" quae presbytero inest. %yt aiont. 2 pecnon in statu omnis
christiani, nec, a fortiori, B (M: 10, 24). «Nisi granum fromenti... »

(Io. 12, 24). 14 libenter. 5 Deinde. % igitur. 7 et

oboedientia. % generoso animo. ¥ totidem. A Quidam
nmumeri hortantur sicut mera oratio, sine sufficienti perspicuitate! 4 Atqui.
2 simulque, B lin, 18. * quae. Z (oratio, exetcitia spi-
titualiz), de paupertate. % et caritatis. a et 2 lin. 20.
# quae sunt. % necnon virtutes. 3 praeclaris. 2 dum-
modo duo haec alacti ac aequo animo praestentur. * est non, ¥ De
perfectione wvitae spiritualis, cap. 17-18). % Pius XII in Mediator Dei,

Ordinem assimilat cuidam generationi spirituali; atqui omnis generatio perficienda
est quadam permanenti educatione. Hoc verum est de Baptismo; numguid non
est de Ordine? 5. ¥ non reapse committitur, dicatur; si com-
mittitur — et non solum arduae sanationis —. % dioecesani. ¥ in rela-
tivismo et renovationem in unitate.

15
Exc.mus P. D. TITUS MANCINI
Episcopus tit. Vartanensis, aux. Ostiensis ac Portuensis et S. Rufinae

Venerabiles Patres,

Textus recognitus schematis de ministerio et vita presbyterorum
utilia disceptationis elementa mihi offerre videtur.

Nonnullae adhortationes, tamen, prolixiotes apparent et ideo con-
trahendae et quandoque omnino demendae sunt. E. g.: art. 3 cap. I
nimis producitur. Eius argumentum {ad Eucharistiam quod attinet) plu-
ries iteratur, scil. in art. 4, in art. 12 (et hic erat locus pressius expli-
candi illud argumentum, ceteris demptis) et in art, 13 et 15; fere totus
art. 11 cap. II deleri potest, ita ut cap. I incipiat per verba versiculi 11
« Haec Sacrosancta Synodus, etc. »; alia quaedam in schemate emen-
danda scripto tradam a Secretis Officio.

Nunc autem argumentum mihi est, circa quod attentos Vos velim,
nempe problema de personalitate presbyteri in exercitio sui ministerii.

Relatio subordinationis presbyterorum erga suum quemgque episco-
pum — sicut in schemate describitur — non satis explicat {ut mihi vi-
detur) quaenam facultas relinquatur presbyteris, in verbis et in re, con-
silia et proposita libere capiendi pro suo quisque iudicio, ingenio et sol-
lertia. Quae ambiguitas schematis dubitationes crebras et quandoque
etiam anxietates et impatientiam inducere solet inter presbyteros, quippe
qui sibi videantur non frui plena libertatis conscientia, qua pollent viri
prudentes et probati, Neque mihi videtur simplex nomen et munus
« adiutoris » seu administri — quod schema adhibet — apprime signi-
ficare illum « responsabilitatis » sensum in presbytero, cui revera con-
fertur, in Ordine Sacro suscipiendo, peculiare charisma « Spiritus Gra-
tiae et Consilii #¢ adiuvent et gubernet populum ».



816 ACTA CONC. VATIGANI II — PERIODUS IV

Hoc officium sacerdos cum suo episcopo communicat; ergo ei con-
cedenda est facultas illud plene explicandi in suo ministerio. Quod non
semper accidit, etsi persaepius curam ditectam animarum ipse presbyter
— non utique episcopus — potissime gerit.

Omnibus constat episcopum non posse praesto adesse, physice, illico,
et immediate omnibus adiunctis in quibus aliquid deliberandum et con-
sulendum sit; eo minus apparet, neque fortasse decet, eumdem episco-
pum posse, per suum personalem interventum, experiri et probare om-
nia nova consilia et tentamina, quae aliqua inopinata necessitas forte
suadeat.

Attamen saepe, potius quam fovere oppottuna suorum presbytero-
rum incoepta, episcoporum atictoritas ea videtur angustiora reddere.
Tum propter nimiam oboedientiae sollicitudinem, cum quia presbyter
non sentit se episcopi fiducia et confidentia confirmatum, omne incoep-
torum propositum deserit, ab omni bona et fructuosa industria se absti-
net, in securam desidiam decidit. Oboedientia ipsa tandem debilitatur,
cum se Presbyter illidere debeat in appatentem aurium tarditatem, quae
deprimit omnia peculiaria proposita et conatus individuos, qua tales.
Quod quidem nonnulli defectum oboedientiae existimant, melius tamen
revera appelletur « responsabilitatis defectus ».

Minime tamen putaveritis, Patres venerabiles, me exoptare ut libe-
rum iter concedatur omnibus ineptis et insolentibus arbitriis quae, rerum
novarum studio, levitate maxima, temere et inconsulto a quibusdam
presbyteris deliberari solent. Sed ex alia parte non sunt praefringendae
ac contundendae optimae sacerdotum vires et virtutes in una et consue-
tudinaria archivi cura et administratione regestorum et censuum, quod
est officium scribarum, Ordini sacro directe non attinens.

Consideremus, quaeso, sacerdotem, peculiaria incoepta adgredien-
tem et prosequentem, plerumque esse virum maturum ac prudentem.
Quod si metuamus nostros coadiutores nondum maturos esse, sperare
licet tales futuros post exsecutionem optimi schematis decreti de insti-
tutione sacerdotali.

Si fidenti animo concedemus maiorem consilii et inquisitionis liber-
tatem nostris presbyteris, certo certius gaudebimus nostram ipsorum
pastoralem actionem et experientiam maiore vi et efficacia auctam iri.

Idcirco, censeo et propono in par. 6 textus de quo agitur, in pag. 22,
versiculo 4 haec verba pracponenda esse: 1. « Ne Presbyteri vereantur
inquirere et prosequi, suo prudenti iudicio, nova consilia et incoepta,
quae sibi pastoralis usus suggesserit, simulque meminerint se non esse
inertia instrumenta in manibus episcoporum. Huiusmodi tamen incoepta
semper ad mentem sui cuiusque episcopi prosequantur, praeceptis ge-

neralibus ab iis traditis plene obsequentes: liberi quidem, at non sui
furis ».

Deinde sequitur textus recognitus ad versiculum 12: « Ante oculos
habentes etc. ... » demptis verbis « Presbyteri autem ».

2. Ad versiculum 23 eiusdem paragraphi propono ut addatur: « Epi-
scopi vero meminerint se, sine presbyterorum auxilio quasi expertes
esse manibus, pedibus, oculis et ore, eosque paterno more adhortentur
ut novis et difficilibus adiunctis novas solutiones inguirant et inveniant,
iisque permittant liberam facultatem eas experiendi, parati tamen ad
eos moderandos et benigne corrigendos, si quando necesse reputent ».
Dixi. Gratias.

16

Exc.mus P. D. ALOISIUS IOANNES TOME
Episcopus Mercedensis

Em.mi Domini, venerabiles Fratres,

Dilecti Observatores, Periti, Parochi, Auditores et Auditrices. Ve-
litis audire, etiam ultimum opinatorem hodiernum-

Post tot et tam pulchra audita, vehementer lgetor propter schema,
praecipue quia' nobis praebet synthesim doctrinalem atque pastoralem
circa sacerdotium, aptam quominus offeratur universo populo christiano,
et quam sine dubio sperabant carissimi nostri presbyteri, in prima linea
[aborantes; sed etiam, et speciatim — ut relator nobis dixit — quia ibi
« curavimus distinguere inter sacerdotium fidelium, et sacerdotium mi-
nisteriale ».

Et merito, et opportune quidem, quia hodie erat necessarium. Non
desunt enim hic aut illuc, aliqui auctores qui, fortasse propter modum
loquendi novissimum, fortasse in excessum extollentes munus prophe-
ticum et munus regale, quae suo modo analogo inveniuntur in laicis
baptizatis, eo perveniunt ut aflirment fere acqualitatem inter presbyte-
ros et laicos, in populo Dei. In hac aequalitate, solummodo esset dicenda
necessaria aliqua diversitas ministeriorum et responsabilitatis. Audiatis,
quaeso *: « Sacerdos seu presbyter “ homo inter homines ” et “ frater
inter fratres ” libere accipit et acceptat electionem episcopi sui ut desti-
netur ad servitium communitatis, promovendo, praeparando, et diri-
gendo congregationes liturgicas et veluti “ officialem ” proclamationem
Verbi Dei, nomine episcopi ». « Presbyter est christianus aliquis qui ab
episcopo invitatur seu intimatur ad fungendum munus speciale in bonum
communitatis ex qua fuit electus ». Adhuc: « Typicum functionis sacer-

2

dotalis fuit et est sesc sponte pracbere in servitium communitatis con-
cretae ad ordinandas et praesidendas congregationes liturgicas et fide-
libus proclamandum Verbum Dei ». « Sed maneat bene clarum — legi-
mus alicubi — quod ambo haec ministeria non sunt privativa suae per-
sonae. E contra, tam ministerium liturgicum quam propheticum — et
inclusive illud pastorale — pertinent ad populum Dei ut tale atque in
ipso resident, quamquam postea formis diversis exerceantur ». « Multi
tunc quaerent — dicit > —: ergo omnes sumus aequales? Sic: verum
est. Omnes nos aequales sumus coram Deo. Sed in hac aequalitate, est
necessaria diversitas ministeriorum et responsabilitatum ». Lego efiam
hoc*: « Ecclesia ut talis est communitas salvationis. Omnia sua membra
inter se et relate ad mundum, participant missionem Christi. Ecce exem-
plum concretum: laicus catechista qualiscumque, est minister Verbi et
educator fidet suorum fratrum, non eo quod sit sacerdos, sed eo quod
sit Christi membrum atque particeps suae missionis fundamentalis:
evangelizandi atque reddendi praesentem amorem Dei in actione litur-
gica et in his adiunctis in quibus ei vivere correspondet ».

Hae vel similes sententiae .., addita explicatione atque pro his qui
theologiam quodammodo ... notunt, possunt quidem rectum sensum
admittere; sed eo ipso quod in errorem possuni inducere, eo etiam
oportet ut quantocius in luce veritatis ponantur.

Id obtinetur — in nostro schemate — jin n. 1, linn. 32 ss., ubi
legitur: « ... presbyteratus in suo ordine, participat auctoritatem ¢ua
Christus ipse suum Corpus exstruit, sanctificat et regit, ideoque ad sacer-
dotium commune fidelium ordinatur ... sed ad illud, quantumvis sublime,
reduci non potest. Sacerdotium enim presbyteri non tantum initiationis
sacramentis fundatur, sed ettam peculiari initiatione sacramentali indi-
get, qua presbyter speciali modo Christo Sacerdoti configuratur, ita ut
missionis episcopalis particeps factus, in Persona Christi Capitis, Ma-
gistri, Pontificis et Rectoris, agere valeat ». Sacerdotes ergo sunt presby-
teri, et sacerdotes quodammodo etiam laici; sed sacerdotium presbyteri
non solum est eminenter superius — non ergo aequale! — sed specifice
distinctum. Sacerdotes illi, presbyteri; sacerdotes illi, laici, identitate
quidem non solum nominis sed quae vere correspondet conceptibus
analogicis. (In hoc sensu’: o beata scholastica! ... saltem in eo quod
nos docuisti conceptus analogicos!)

Addere etiam liceat reflexionem pastoralem szper hoc® In n. 10,
abunde fit sermo de cura vocationum: « Primum .. presbyteris sum-
mopere cordi sit sacerdotii excellentiam fidelibus ante oculos ponere ...
ac quos idoneos iudicaverint, nullis parcentes curis ... adiuvare ».

Pro certo habeo, ex his quae legi," difficillimum fore ideale sacer-

dotale pro iuvenibus, dum ipsis solummodo exhibeamus figuram alicuius
veluti « functionarii » communitatis cutus est « praeesse congregationi
fidelium et ipsi legere vel proclamare Verbum Dei », quasi sic absolve-
retur munus vel dignitas presbyterorum; et de hoc modo exhibendi
presbyterum admodum doleo. E contra: valde prodesse potest iuvenibus
et fidelibus iz genere  imago eius qui « vocatur a Deo tanquam Aaron ...
ut offerat dona et sacrificia pro peccatis », « qui possit condoleri his qui
ignorant et errant »; qui vocatur ut sit « homo ex hominibus assumptus
pro hominibus constitutus in his quae sunt ad Deum »; ... evadat
« Minister Christi et dispensator mysteriorum Dei »; qui vere, etsi
analogice, erit « missus a Deo », « Alter Christus », forma gregis », etc. ...
de quo specialissimo modo dicit Christus: « Vos amici mei estis »,
« Iam non dicam vos servos » ...", « Ego vos faciam piscatores homi-
num » ..."”. Breviter: intimatio Operum vocationalium, com gratia Dei,
prodesse poterit, si generositati adolescentium vel iuvenum, ponantur
in luce, pag. 30 lin. 23, « sensus et pracstantia ministerii sacerdotalis ...
in quo potest dari Christo maximum testimonium amoris »; si eis nempe
loquamur de homine illo — et redeo ad n. 1 — qui « missionis episco-
palis particeps factus, in Persona Christi Capitis, Magistri, Pontificis
et Rectoris agere valeat ».

Secundo ..." In pag. 13 legimus: « Presbyteri debent cum homini-
bus conversari, non ut separentur ... sed ut consacrentur operi ad quod
missi sunt ». Hoc, quoad substantiam, videtur esse satis clarum. Sed
ecce: fatemur, ab aliquibus annis, multa audiri posse vel legi — etiam
extra contextum de coelibatu — circa sic dictam « incarnationem » Ec-
clesiae et sacerdotis in mundo. Mundus progreditur, evolvitur, forsan
etiam allicit ob suum continuum progressum. Ex alia parte, presbyteri,
forsan ipsa Ecclesia — dicerent aligui " —, impares viderentur evasisse
ad praeconium Christi diffundendum in mundo actuali. Et mundus est
evangelizandus, est conquirendus ut tradatur Deo ... Penetratio Verbi
Dei in stratus aliquos sociales hodiernos, forsan requirit revisionem
basicam activitatum apostolicarum ... Fratres: Procedit forsan ex his vel
ex similibus fontibus aliqua veluti obsessio de incarnatione presbyteri
in mundo? illa veluti imperiosa necessitas assimilandi vitam fratrum
laicorum? cum ipsis laborandi in opificiis, ut operarii, ut ammanuenses,
in quocumque officio? illa necessitas vel angustia quam aliqui experiun-
tur cum laicis vivendi, ut ipsi vestiendi, vitam ad modum ipsorum fere
in omnibus ducere, ut scopum obtineant -—— utinam! et semper! —— testes
esse resurrectionis Christi ... sicut et ceteri laici? fateor me hoc non
bene intelligere. Et loquor de sic dicta « incarnatione » tantum sub
aspectu laboris, activitatis presbyteri. Sane: dantur et dabuntur casus



820 ACTA CONC. VATICANI II — PERIODUS IV

exceptionales. Sed * ipsi laici qui saepe a nobis quaerent, et ...” quetun-
tur curnam aliquis sacerdos non debeat sese occupare in his quae Patris
mei sunt, quae suam missionem directe vel indirecte spectant, audiamus
etiam.”

Si percurramus nostrum schema a pag. 15, comperimus non esse
viabile, ut aliquid normaliter expetendum, ratione apostolatus, ut cogi-
tent presbyteri necessitatem sese incarnandi, mediante labore, in vita
laicorum ipsi qui.." « primum munus habent pracconium salutis om-
nibus annuntiare »; gui ® « mittuntur ad sanctificationem fidelium quam
procurant fidei sacramenta quae presbyteri conficiunt »; ipsi qui..”
debent edocere fideles vitam suam cum Sacrificio Capitis coniungere,
instituere ut sua peccata submittant; erudire fideles in liturgicis ritibus,
allicere ad praxim orationis mentalis ...”. Non superest tempus, non
superest ambitus in vita sacerdotis qui debet — n. 4 — familiam Dei
colligere et ad Deum Patrem adducere, in eis qui ut fidei educatores,
singulos fideles debent adducere ut personalitatem excolant; qui debent
commendatos sibi habere omnes, pracsertim pauperes et debiliores cum
peculiari iuventutis cura, et insuper coniugum et parentum, €t ... qui
maxime debent solliciti esse aegrotantium et morientium. Haec et multa
alia in schemate contenta circa ministerium, laborem, navitatem specifi-
cam presbyterorum, additis etiam his quae in n. 5 profuse dicuntur de
studio inter praecipua officia status, nullam fere relinquunt possibilitatem
— non dico necessitatem — ut presbyter, sensu explicato, incarnetur
in mundo, in vita laboris plene simili vitae aliorum fidelium. Immensi
sunt agri: « Messis multa, operarii pauct ». Haec est unica ratio propter
quam presbyteros postulemus ab episcopis Europae.

Optandum est quidem ut mediantibus dispositionibus et curis quas
sumant episcopi et Ordinarii, simul cum his quae in n. 16 habentur de
acqua retributione presbyteris providenda, nullus sit presbyter qui expe-
riatur veram necessitatem sese exercendi in labore manuali vel proprio
laicorum eo fine ut sibi acquirat victum et vestitum. Speramus fore ut
— sicut iam olim pro apostolo Paulo — evadat semper vera exceptio
in vita presbyteri necessitas dicendi: « Quia mihi et his qui mecum
sunt laboraverunt manus istae ».

Sed ...! Ecce laicos nobiscum! dicerent quidam: qui multa — veluti
lege compensationis — multa facient quae nunc ab ipsis presbyteris
fiunt. Revera: laici promoti sunt, vocati a Concilio, ab Ecclesia ipsa; et
spes remanet quod ipsi generose respondeant. Attamen pauci sunt adhuc
laici militantes, vel navitatem suam exercentes in operibus apostolatus,
saltem in nostra Natione Americae ®; et, quamvis* de paternalismo et
clericalismo plurima locuti simus in hac aula (forsitan etiam nimis,






